
01

ᐃᑉᐱᒍᓱᑦᑎᐊᕐᓂᖅ 
ᐊᓯᓐᓂᑦ, 
ᐱᓕᕆᖃᑎᖃᓂᖅ ᐊᒻᒪ 
ᑲᒪᒋᔭᖃᓂᕐᒧᑦ ᐃᓄᓐᓂᑦ

ᓇᓗᓇᐃᖅᑕᐅᓂᖏᑦ 
ᐃᓅᖃᑎᒌᑦᓯᐊᕐᓂᖅ

ᐊᑐᐊᒐᖏᓐᓂ ᐃᓄᐃᑦ ᖃᐅᔨᒪᔭᑐᖃᖏᑦ—ᐃᓄᐃᑦ 
ᐱᖅᑯᓯᖏᑦ ᖃᐅᔨᒪᔭᖏᑦ. ᑖᒃᑯᐊ ᐱᒻᒪᕆᒋᔭᐅᔪᑦ 
ᑐᓐᖓᕕᒋᔭᖏᑦ ᐊᓐᓇᐅᒪᒃᑯᑦ ᐊᐅᓚᓂᖏᓐᓄᑦ 
ᐊᒻᒪ ᑕᑯᔅᓴᐅᑎᑦᑎᓗᑎ ᐃᓄᐃᑦ ᐃᓅᓯᕆᓯᒪᔭᖏᓐᓂ 
ᓄᓇᓕᒻᒥ ᖃᖓᑐᖄᓗᓂᑦ. ᐊᒥᓲᒐᓗᐊᖅᑎᓪᓗᒋᑦ 
ᑐᑭᒧᐊᖅᑎᑦᑎᔪᑦ ᐊᑐᐊᒐᐃᑦ, ᐅᓂᒃᑳᑦ ᑕᑯᔅᓴᐅᑎᑦᑎᔪᑦ 
ᐅᑯᓂᖓ: 

ᐃᓅᖃᑎᒌᑦᓯᐊᕐᓂᖅ—ᐃᑉᐱᒍᓱᑦᑎᐊᕐᓂᖅ ᐊᓯᓐᓂᑦ, 
ᐱᓕᕆᖃᑎᒌᑦᑐᓂ, ᐊᒻᒪ ᑲᒪᒋᔭᖃᓂᕐᒧᑦ ᐃᓄᓐᓂᑦ;

ᐋᔩᖃᑎᒌᓐᓂᖅ—ᐃᓱᒪᓕᐅᕐᓂᖅ ᐅᖃᖃᑎᒌᓐᓂᒃᑯᑦ 
ᐊᒻᒪ ᐊᖏᕐᓂᒃᑯᑦ; 

ᐃᑲᔪᖃᑎᒌᓐᓂᖅ—ᐃᖅᑲᓇᐃᔭᖃᑎᒌᓐᓂᖅ 
ᑖᔅᓱᒥᖓᔅᓴᐃᓐᓇᖅ ᐱᔾᔪᑎᖃᖅᑐᓂᑦ;

ᐊᒻᒪ ᐱᓕᒻᒪᒃᓴᕐᓂᖅ—ᖃᐅᔨᒪᓂᐅᔪᑦ 
ᐱᕙᓪᓕᐊᑎᑕᐅᓂᖏᑦ ᑕᑯᓐᓇᓂᒃᑯᑦ, 
ᐃᑲᔪᖅᑐᐃᓂᒃᑯᑦ, ᐱᓕᒻᒪᓴᓂᒃᑯᑦ, ᐊᒻᒪ 
ᐱᓇᓱᐊᕐᓂᒃᑯᑦ. 

ᑖᒃᑯᐊ ᐱᒻᒪᕆᒋᔭᐅᔪᑦ ᐋᖅᑭᔅᓯᓯᒪᔪᑦ 
ᐊᓪᓗᖅᑕᓕᒫᑎᓐᓂ ᐃᖏᕋᓂᕐᒧᑦ ᐊᒻᒪ ᒫᓐᓇ 
ᑐᑭᒧᐊᖅᑎᑦᑎᔪᑦ ᐅᕙᒍᑦ ᑕᑯᓐᓇᖅᑕᖏᓐᓂ ᑭᓱᓂᑦ 
ᐃᓕᔅᓯᒪᔭᑦᑎᓐᓂ ᐊᒻᒪ ᐱᔭᕇᖅᓯᒪᔭᑦᑎᓐᓂ. 

ᑐᓐᖓᓂᖃᖅᑐᑎᑦ ᑖᒃᑯᓄᖓ ᐱᒻᒪᕆᒋᔭᐅᔪᓄᑦ, 
ᐱᔭᕇᓚᐅᖅᑕᕗᑦ ᓯᕗᓪᓕᖅᐹᑦᑎᓐᓂ ᐊᑕᖐᔪᒥᑦ 
ᑐᓂᓯᓂᕐᒧᑦ ᑮᓇᐅᔭᓂᑦ ᐅᑎᖃᑦᑕᖅᑐᓂᑦ, 
ᐃᑲᔪᓂᕐᒧᑦ ᐱᓕᕆᔭᐅᔪᑦ ᑕᓪᓕᒪᓕᒫᓂᑦ 
ᓯᕗᓪᓕᐅᑎᔭᕆᐊᓕᑦᑎᓐᓂ. ᑖᓐᓇ ᓇᓗᓇᐃᕐᓗᒍ 
ᐱᕈᕐᓂᐅᔪᖅ, ᑲᑎᓚᐅᖅᑐᒍᑦ ᓄᓇᓕᒻᒥ 
ᖁᕕᐊᓱᒍᑎᖃᓂᕐᒧᑦ. ᑖᓐᓇ ᑲᑎᓐᓂᐅᔪᖅ. 

ᖃᓄᐃᓕᐅᕐᓂᑐᐃᓐᓇᐅᓚᐅᖏᑦᑐᖅ; 

ᓇᓗᓇᐃᖅᓯᓂᐅᓚᐅᖅᑐᖅ ᓄᓇᓕᒻᒧᑦ 
ᑐᑭᒧᐊᖅᑎᑕᐅᔪᒥ ᖃᓄᐃᓕᓯᒋᐊᓂᕐᒧᑦ 
ᐃᖏᕋᑎᑕᐅᓂᖓ. ᑲᑐᑎᓗᑕ, 
ᖁᕕᐊᓱᒍᑎᒋᓚᐅᖅᑕᕗᑦ ᐃᖏᕋᓂᕗᑦ, ᐅᐱᒋᓪᓗᒋᑦ 
ᐱᒻᒪᕆᐅᔪᑦ ᐃᖅᑲᓇᐃᔮᖑᔪᖅ ᑐᓂᓯᕕᐅᔪᓂᑦ, ᐊᒻᒪ 
ᓄᑕᐅᓐᖑᑎᑦᑐᒋᑦ ᑲᔪᖏᖅᓯᒪᔭᕗᑦ ᐊᖅᑯᑎᖓᓄ 
ᓯᕗᓂᔅᓴᒥ.

ᐱᒋᐊᖅᑎᑦᑎᓚᐅᕐᒥᔪᒍᑦ ᐱᕈᔭᖅ ᑮᓇᐅᔭᐃᑦ, 
ᐊᑦᑎᖅᑕᐅᓯᒪᔪᖅ ᑭᖑᓂᐊᒍ ᐱᖅᑯᓯᓄ ᓂᖀᑦ 
ᑐᕐᖅᑯᑕᐅᑎᓪᓗᒋᑦ, ᑮᓇᐅᔭᓂ ᐱᕈᖅᓴᐃᓂᕐᒧᑦ 
ᐃᑲᔪᕐᓗᒋᑦ ᑕᒪᒃᑭᒃ ᐊᓐᓇᐅᒪᒃᑯᑦ ᐊᒻᒪ 
ᓯᐊᒻᒪᖅᓯᒪᔪᓂᑦ ᑮᓇᐅᔭᓕᐅᕋᓱᐊᖏᑦᑐᑦ ᓄᓇᕗᒻᒥ. 
ᐱᔾᔪᑎᖃᒃᑲᓂᖅᑐᑦ ᑕᑯᓐᓇᖅᑕᐅᔪᒥᑦ ᐊᒻᒪ 
ᐱᔾᔪᑎᖓᓂ ᐱᕈᔭᖅ ᑮᓇᐅᔭᐃᑦ ᐱᑕᖃᖅᑎᑕᐅᔪᑦ 
ᐅᓂᒃᑳᓂᑦ. 

ᐃᖅᑲᐅᒪᓂᖃᖅᑎᓪᓗᑕ ᑖᔅᓱᒥᖓ ᓯᕗᓪᓕᖅᐹᖓᓂ 
ᐊᕐᕌᒍ, ᐅᐱᒍᓱᓛᖑᔪᒍᑦ ᑲᑎᓐᖓᓂᖃᓂᕐᒧᑦ, 
ᐱᓕᕆᖃᑎᒌᖃᑎᖃᓂᕐᒧᑦ ᐊᒻᒪ ᐱᖃᓐᓇᕇᓐᓂᕐᒧᑦ 
ᓴᓇᓯᒪᔭᑦᑎᓐᓂ – ᐅᐊᓐᓇᖓᓂ ᐊᒻᒪ ᓂᒋᖓᓂ. 
ᖃᐅᔨᒪᔪᒍᑦ ᓄᓇᓕᐅᒋᐊᖃᖅᑐᓂ ᐃᑲᔪᕐᓗᓂ, ᐊᒻᒪ 
ᖁᔭᓕᑦᑎᐊᖅᑐᒍᑦ ᒥᑭᔪᒥᑦ ᐃᓚᒋᔭᐅᓪᓗᑕ. 

ᖁᔭᓐᓇᒦᒃ ᐅᕙᑦᑎᓐᓂ ᐱᓱᖃᑎᖃᖅᓯᒪᔪᓕᒫᓂᑦ 
ᑖᔅᓱᒥᖓ ᐊᖅᑯᑎᖓᓂ. ᖁᕕᐊᒋᓯᒪᔭᕗᑦ ᐅᕙᑦᑎᓐᓂ 
ᐱᓱᖃᑎᖃᖅᑐᓯ.

 
ᐅᑦᓗᕆᐊᖅ ᕼᐊᓐᓴᓐ  
ᐃᔅᓯᕙᐅᑕᖅ, ᑲᑎᒪᔩᑦ,  
ᐊᓐᓇᐅᒪ ᓄᓇᓕᒻᒧ ᑲᑐᔾᔨᖃᑎᒌᑦ

ᑎᑎᖅᑲᖅ ᑲᑎᒪᔨᑦᑕ 
ᐃᒃᓯᕙᐅᑕᖓᓐᓃᙶᖅᑐᖅ
ᐅᓪᓗᒃᑯᑦ,

ᑭᒡᒐᑐᖅᑐᒋᑦ ᐊᓐᓇᐅᒪ ᑲᑎᒪᔨᖏᑦ, ᐅᐱᒍᓱᒃᐳᖓ 
ᑐᓴᖅᑎᑦᑎᔪᓐᓇᕋᒪ ᑖᔅᓱᒥᖓ ᑐᓴᖅᑎᑦᑎᔾᔪᑎᒥᒃ 
ᖁᕕᐊᓲᑎᖃᖅᑎᓪᓗᑕ ᐱᒻᒪᕆᐊᓗᖕᒥᒃ 
ᐊᓂᒍᖅᑎᑕᐅᔪᒥᒃ: ᓯᕗᓪᓕᖅᐹᑦᑎᐊᒥ ᐊᕐᕌᒍᓕᒫᒥ 
ᐊᐅᓚᓕᖅᑎᓪᓗᑕ ᐊᐃᑦᑑᑎᓂᒡᓗ ᓄᓇᕘᓕᒫᒥ.

ᑕᒪᑐᒪᓂ ᐊᕐᕌᒍᒥ, ᑕᑯᑎᑦᑎᔪᒪᓚᐅᖅᐳᒍᑦ 
ᐊᑐᖅᐸᒃᑕᕗᑦ, ᑐᙵᕕᖃᖅᑐᓂ ᐃᓄᐃᑦ 
ᐅᒃᐱᕆᔭᖏᓐᓂᒃ, ᓴᖅᑭᑎᑦᑎᔪᓐᓇᕐᓂᖓᓂᒃ 
ᐱᓪᓚᑦᑖᓂᒃ ᓴᖅᑭᑎᑦᑎᔪᓐᓇᕐᓂᕐᒥᒃ 
ᑕᐃᒪᐃᓕᐅᕐᓂᕐᒥᓂᓗ ᒪᓕᑦᑎᐊᕐᓗᑕ ᐃᓄᒃᑎᑐᑦ 
ᐱᓕᕆᔾᔪᓯᖅ ᐃᑲᔪᕋᓱᐊᕐᓂᕐᒧᑦ ᓯᕗᓪᓕᖅᐹᖓᓂ, 
ᐱᒡᒐᓇᓚᐅᖅᑐᖅ ᐃᓱᒪᒋᔭᐅᔪᖅ ᐅᖃᐅᓯᕐᓅᑎᓗᒍ 
− ᐃᓐᓇᑦᑎᓐᓄᑦ ᓇᓗᓇᐃᖅᑕᐅᒐᔪᖃᑦᑕᖏᑦᑐᖅ, 
ᑭᓯᐊᓂ ᐃᓅᒡᒍᑎᒌᓐᓇᖅᑕᕗᑦ. 

ᐱᕕᔅᓴᖃᕐᓂᒃᑰᓚᐅᖅᑐᒍᑦ ᓇᓂᓗᒍ ᐅᖃᐅᓯᖅ 
ᐅᐱᒍᓱᑦᑐᓂᑦ ᐱᖅᑯᓯᑦᑎᓐᓂ ᐊᒻᒪ ᑐᓂᔭᐅᔪᓐᓇᖅᑐᑦ 
ᐃᑉᐱᒍᓱᑦᑎᐊᓂᒃᑯᑦ ᖃᓪᓗᓈᓂᑦ ᐱᓕᕆᖃᑎᑦᑎᓐᓂ 
ᑲᓇᑕᓕᒫᒥᑦ. 

ᐊᖅᑯᑖᓂ, ᕿᒪᐃᒋᐊᖃᓚᐅᖅᑐᒍᑦ ᖃᓗᓈᑦ 
ᐱᖅᑯᓯᖏᓐᓂ ᑐᓂᓯᓂᕐᒧᑦ ᑮᓇᐅᔭᓂᑦ ᐊᑐᖅᑕᐅᔪᓂᑦ 
ᑕᑯᔅᓴᐅᑎᑦᑎᖏᑦᑐᓂᑦ ᖃᓄᖅ ᐃᓄᐃᑦ ᑐᓂᓯᓂᕐᒧᑦ, 
ᑲᑐᑎᖃᓂᕐᒧᑦ, ᐅᕝᕙᓘᓐᓃᑦ ᑲᒪᒋᔭᖃᓂᕐᒧᑦ. ᑕᒪᓐᓇ 
ᑕᐃᒪᐃᑦᑐᒍ ᑲᔪᖏᖅᓯᒪᓂᖃᕆᐊᖃᖅᑎᑦᑎᓚᐅᖅᑐᖅ, 

ᐃᓕᓐᓂᐊᓂᕐᒥᑦ, ᐊᒻᒪ ᐱᒻᒪᕆᐅᓛᖑᔪᒥᓪᓕ, 
ᐅᑉᐱᕈᓱᓐᓂᖅ. ᑖᓐᓇ ᐅᑉᐱᕈᓱᓐᓂᐅᔪᖅ, 
ᐅᕙᒍᑦ ᐱᓕᕆᖃᑎᖏᓐᓂ ᐊᒻᒪ ᓄᓇᓕᑦᑎᓐᓂ,  
ᐃᑉᐱᓇᑦᑎᐊᖅᓯᒪᔪᖅ.

ᑕᒪᑐᒪᓂ ᐊᕐᕌᒍᒥ ᐅᓂᒃᑳᑦ ᐱᔾᔪᑎᓕᒃ 

ᐊᓐᓇᐅᒪ 
ᒥᔅᓵᓄᑦ

ᐃᓄᒃᑎᑐᑦ ᐱᓕᕆᔾᔪᓯᖅ 
ᐃᑲᔪᕋᓱᐊᕐᓂᕐᒧᑦ

ᑲᑎᒪᔨᕗᑦ ᐃᖅᑲᓇᐃᔭᖅᑎᕗᑦ

ᒍᕕᐊᓐ ᕼᐃᓕ ᐊᕿᐊᕈᖅ: 
ᑐᑭᒧᐊᖅᑎᑦᑎᔨ, 
ᑐᑭᒧᐊᑦᑎᑦᓯᔨ, 
ᐊᐃᑦᑑᑎᓄᑦ 
ᐅᖃᐅᔾᔨᒋᐊᖅᑏᑦ 
ᑲᑎᒪᔨᖏᑦ

ᐃᔅᓯᕙᐅᑕᖅ ᕗᔩᓐᔨᐊ 
ᖁᓚᐅᑦ ᒦᕐᓄ: ᑐᖏᓕᖓ 
ᐃᔅᓯᕙᐅᑕᖅ

ᓵᓐ ᓕᐊᔅᑐ: 
ᑮᓇᐅᔭᓕᕆᔨ 

ᓯᐅᕋ ᕘᕐᒃᓕ: 
ᑐᓴᐅᒪᔾᔪᑎᓕᕆᓂᕐᒧᑦ 
ᐊᒻᒪ ᐱᓯᒪᑦᑎᔨᐅᓂᕐᒧᑦ 
ᖃᐅᔨᒪᑎᑕᖅ

ᑖᓐᓂᐅᓪ ᒋᐱ: 
ᑐᑭᒧᐊᖅᑎᑦᑎᔨ

ᐃᓄᒃᑎᑐᑦ ᐱᓕᕆᔾᔪᓯᖅ ᐃᑲᔪᕋᓱᐊᕐᓂᕐᒧᑦ 
ᑐᓐᖓᕕᒋᔭᖓ ᐊᑕᖏᖅᑐᒋᑦ ᐊᓐᓇᐅᒪᒃᑯᑦ 
ᐃᖅᑲᓇᐃᔭᖅᑕᖏᓐᓂ. ᐃᓗᐊᓃᑦᑐᑦ 
ᐃᓄᐃᑦ ᐊᑐᐊᒐᖏᓐᓂ, ᐱᒻᒪᕆᒋᔭᖏᓐᓂ, 
ᖃᓄᐃᓘᖃᑦᑕᕐᓂᖏᓐᓂ, ᐊᒻᒪ ᓯᓚᕐᔪᐊᒧᑦ 
ᑕᑯᓐᓇᖅᑕᐅᔪᓂᑦ. ᐅᖃᐅᓯᖅ ᑐᑭᖃᖅᑐᓂ “ᓲᕐᓗ 
ᐃᓄᒃ” (ᐃᓄᒃ ᐊᑕᐅᓯᐅᓪᓗᓂ ᐅᖃᐅᓯᕐᒥᑦ ᐃᓄᐃᑦ) 
ᐊᒻᒪ ᐃᓱᒪᒋᔭᖃᖅᑐᓂ ᐃᓄᐃᑦ ᐃᓅᓯᖓ. ᑖᓐᓇ 
ᐊᑐᖅᑕᐅᓂᖓ ᑐᓂᓯᓂᖅ—ᐃᓗᐊᓃᓐᓂᖃᖅᑐᖅ 
ᑐᓂᓯᓂᕐᒧᑦ, ᖃᓄᖅᑑᕈᓐᓇᓂᕐᒧᑦ ᐊᒻᒪ ᐊᑕᖐᓂᕐᒧᑦ 
ᖃᓄᐃᖏᑎᐊᓂᕐᒧᑦ. ᑐᓂᓯᓂᐅᖏᑦᑐᖅ 
ᐊᒥᓲᓗᖃᕈᑎᓂᑦ, ᑭᓯᐊᓂ ᐃᓕᓴᖅᓯᓂᕐᒥᑦ 
ᐃᑉᐱᒍᓱᑦᑎᐊᓂᕐᒥᑦ ᑐᓂᓯᓂᕐᒥᑦ, ᖃᒻᒪ 
ᑭᐅᓂᕐᒧᑦ ᐱᔭᕆᐊᖃᖅᑕᖏᓐᓄᖅ ᖃᐊᓯᖏᓐᓄᑦ 
ᑲᔪᓰᓐᓇᕐᓂᖃᖅᑐᓂ, ᐃᓅᓯᕆᔭᐅᓯᒪᔪᖅ 
ᐊᑐᖅᑕᐅᓪᓗᓂ. 

ᐅᖓᓯᒋᔭᖓᓂ ᑕᐅᖅᓰᓂᕐᒧᑦ ᐊᑐᖅᑕᐅᕙᒃᑐᒥᑦ 
ᐃᓄᒃᑎᑐᑦ ᐱᓕᕆᔾᔪᓯᖅ ᐃᑲᔪᕋᓱᐊᕐᓂᕐᒧᑦ 
ᐋᖅᑭᑦᑕᐅᓯᒪᔪᑦ ᐱᔨᑦᓯᕐᓂᖅ (ᐱᔨᑦᑎᕐᓂᖅ 
ᐊᔾᔨᒌᓂ ᐱᔾᔪᑎᖃᖅᑐᓂᑦ), ᐱᓕᕆᖃᑎᒌᓐᓂᖅ 
(ᐃᖅᑲᓇᐃᔭᖃᑎᒌᓐᓂᖅ), ᐊᒻᒪ ᐋᔩᖃᑎᒌᓐᓂᖅ 
(ᐊᖏᖃᑎᒌᓐᓂᖅ ᐊᒻᒪ ᐃᑉᐱᒍᓱᑦᑎᐊᓂᒃᑯᑦ). 
ᑖᒃᑯᐊ ᐱᒻᒪᕆᒋᔭᐅᔪᑦ ᑐᑭᒧᐊᖅᑎᑦᑎᓯᒪᔪᑦ 
ᐃᓄᐃᑦ ᓄᓇᓕᖏᓐᓂ ᑭᖑᕚᕇᖃᑦᑕᐅᑎᔪᓄᑦ 
ᐊᒻᒪ ᐋᖅᑭᔅᓯᕙᓪᓕᐊᖏᓐᓇᖅᑐᑦ ᖃᓄᖅ 
ᑭᓱᓕᕆᔾᔪᑏᑦ ᑲᑐᑎᔭᐅᒻᒪᖔᑕ ᐅᓪᓗᒥ. 
ᐊᓐᓇᐅᒪᒃᑯᓐᓂ, ᐅᐱᒋᔭᕗᑦ ᐊᒻᒪ ᑎᒍᒥᐊᖅᑐᒋᑦ 
ᑖᒃᑯᐊ ᐊᑐᖅᑕᐅᕙᑦᑐᑦ ᐱᔪᓐᓇᑎᑦᑐᒍ ᑲᑐᑎᓂᕐᒧᑦ 
ᐱᔭᔅᓴᐅᔪᑦ ᐱᕕᔅᓴᐅᔪᓐᓇᖅᑐᓄᑦ, ᑐᓂᓯᖏᖔᖅᑐᑎ 
ᐊᓯᖏᓐᓃᖔᖅᑐᓂᑦ, ᑭᓯᐊᓂ ᐱᓕᕆᑎᑦᑎᓪᓗᑎ 
ᓄᓇᓕᒻᒧᑦ ᑐᑭᒧᐊᖅᑎᑕᐅᔪᓂᑦ ᐋᖅᑭᒍᑎᓂᑦ 
ᑕᑯᔅᓴᐅᑎᑦᑎᔪᓂᑦ ᐃᓄᐃᑦ ᐱᒻᒪᕆᒋᔭᖏᓐᓂ. 
ᐊᖑᓇᓱᑦᑎᐅᒐᓗᐊᕈᓂ ᑐᓂᓯᖃᑦᑕᖅᑐᖅ ᓂᕿᓂᑦ, 
ᐃᓐᓇᑐᖃᐅᔪᖅ ᑐᓂᓯᓂᖓᓄ ᖃᐅᔨᒪᔭᖏᓐᓂ, 
ᐅᕝᕙᓘᓐᓃᑦ ᓴᓂᓪᓕᐅᔪᑦ ᐃᑲᔪᖃᑦᑕᐅᑎᔪᑦ 
ᐊᔅᓱᕉᓴᓐᓂᖃᖅᑎᓪᓗᒋᑦ, ᐃᓄᒃᑎᑐᑦ ᐱᓕᕆᔾᔪᓯᖅ 
ᐃᑲᔪᕋᓱᐊᕐᓂᕐᒧᑦ ᐆᒪᓂᖃᖅᑐᖅ ᐱᓕᕆᖃᑎᒌᓐᓂᒃᑯᑦ, 
ᐊᑭᓖᖃᑦᑕᐅᑎᓂᒃᑯᑦ ᐊᒻᒪ ᑲᒪᒋᔭᖃᓂᕐᒧᑦ. 
ᑕᐃᒫᖑᔪᖅ ᐃᓄᐃᑦ ᑲᒪᒋᖃᑦᑕᐅᑎᔪᑦ ᐊᒻᒪ ᖃᓄᖅ, 
ᑲᑐᑎᓪᓗᑎ, ᐃᖅᑲᓇᐃᔭᖃᑦᑕᖅᑐᒍᑦ ᑐᕌᖅᑐᓂᑦ 
ᓇᒻᒥᓂᖅ ᐃᓱᒪᓕᐅᕆᓂᕐᒧᑦ ᓯᕗᓂᔅᓴᒥ.

ᐊᓐᓇᐅᒪ ᓄᓇᓕᒻᒧ ᑲᑐᔾᔨᖃᑎᒌᑦ 
ᓯᕗᓪᓕᖅᐹᖑᔪᖅ ᓄᓇᓕᒻᒧᑦ ᑲᑐᔾᔨᖃᑎᒌᑦ 
ᓄᓇᕗᒻᒥ. ᑲᑎᑦᑎᑦᑎᕙᑐᒍᑦ ᑲᒪᒋᔭᖃᑦᑎᐊᖅᑐᓂᑦ 
ᑐᓂᓯᑐᐃᓐᓇᖃᑦᑕᖅᑐᓂᑦ, ᑮᓇᐅᔭᖃᖅᑎᑦᑎᔪᓂᑦ, 
ᐊᒻᒪ ᒐᕙᒪᓂᑦ ᐱᕕᔅᓴᖃᖅᑎᑦᑐᒋᑦ ᐱᓕᕆᑎᑦᑎᓂᕐᒧᑦ 
ᓄᓇᓕᒻᒧᑦ ᖃᓄᐃᓕᓯᒋᐊᖅᑕᐅᔪᓂᑦ. 
ᑮᓇᐅᔭᓂᑦ ᐱᕈᖅᓴᐃᓂᕐᒧᑦ, ᑐᓂᓯᓂᕐᒧᑦ, ᐊᒻᒪ 
ᐱᕙᓪᓕᐊᑎᑦᑎᓂᕐᒧᑦ ᑲᑐᔾᔨᖃᑎᒌᖑᔪᒍᑦ.

ᐅᑯᐊ 2024–25 ᐊᕐᕌᒍᑕᒫᑦ ᐅᓂᒃᑳᑦ ᓇᓗᓇᐃᖅᓯᔪᑦ 
ᑲᔪᖏᖅᓯᒪᓂᑦᑎᓐᓄᑦ ᑕᑯᔅᓴᐅᑎᐊᓂᕐᒧᑦ 
ᓄᓇᓕᑦᑎᓐᓄᑦ ᐊᒻᒪ ᑕᑯᔅᓴᐅᓂᖏᓐᓄᑦ 
ᐱᓕᕆᔭᑦᑎᓐᓂ ᐊᕐᕌᒎᓯᒪᔪᒥᑦ. ᑖᒃᑯᓇᓂ ᒪᑉᐱᒐᕐᓂᑦ, 
ᓇᓂᓂᐊᖅᑕᑎᑦ ᓇᓗᓇᐃᔭᖅᓯᒪᓂᖏᑦ ᐅᕙᒍᑦ 
ᐃᖅᑲᓇᐃᔮᖏᓐᓂ ᐊᖏᓂᕐᒧᑦ ᑐᓂᓯᓂᕐᒧᑦ, 
ᐱᖃᓯᐅᑎᓪᓗᑎ ᐱᓕᕆᐊᕆᒋᐊᖃᖅᑕᕗᑦ 
ᐱᓯᒪᑦᑎᔨᐅᓪᓗᑕ ᑲᓇᑕᒥ ᑮᓇᐅᔭᐃᑦ ᐊᒻᒪ 
ᖃᐅᔨᒋᐊᒃᑲᓂᕐᓗᒋᑦ ᑲᑎᒪᓯᒋᐊᒃᑲᓂᓂᕐᒧᑦ 
ᐱᖃᓯᐅᔾᔨᔪᓂᑦ ᐱᑎᑕᐅᔪᒥᑦ ᓯᕗᓪᓕᖅᐹᑎᓐᓂ 
ᓄᓇᓕᒻᒥ ᓂᕈᐊᕋᔅᓴᖑᖅᑎᑕᐅᓯᒪᔪᖅ 
ᑐᓂᓯᔭᐅᓂᕐᒧᑦ, ᒥᔅᓯᖃᑦᑎᐊᖅᑐᒥ ᐅᐱᒍᓱᓐᓂᕐᒥ 
ᓄᓇᓕᒻᒥ ᐃᓕᓴᕆᔭᐅᔪᓂᑦ ᐱᓕᕆᔭᐅᔪᓂᑦ. 
ᓇᓂᓂᐊᕐᒥᔭᑎᑦᑕᐅᖅ ᓯᕗᓪᓕᖅᐹᒥ ᑲᒪᒋᒋᔭᖃᓂᕐᒧᑦ 
ᑕᑯᔅᓴᐅᑎᑕᐅᔪᖅ ᐊᒻᒪ ᓇᓗᓇᐃᖅᑕᐅᓂᖓᓄᑦ 
ᐱᕈᔭᖅ ᑮᓇᐅᔭᐃᑦ,  ᓴᓇᓯᒪᓂᖃᖅᑐᑦ ᐃᑲᔪᕐᓗᑎ 
ᑕᒪᒃᑭᓐᓂ ᐊᓐᓇᐅᒪᒃᑯᑦ ᐃᖅᑲᓇᐃᔮᖓᓂ ᐊᒻᒪ 
ᓯᐊᒻᒪᖅᓯᒪᓂᖅᓴᒧᑦ ᑮᓇᐅᔭᓕᐊᕋᓱᐊᖏᑦᑐᓄᑦ 
ᓄᓇᕗᓕᒫᒥᑦ. ᑭᖑᓕᖅᐹᒥ, ᑐᓂᓯᔪᒍᑦ ᐅᓂᒃᑳᒥᑦ 
ᐃᓚᖓᓐᓂ ᓯᕗᓕᐹᑦᑎᐊᖓᓂ ᑮᓇᐅᔭᖃᖅᑎᑦᑎᓂᕐᒧᑦ 
ᐱᓕᕆᖃᑎᑦᑎᓐᓂ, ᐃᒻᒥᒧᑦ ᑕᑯᓐᓇᕐᓂᖃᖅᑎᑦᑎᔪᓂᑦ 
ᓱᒻᒪᑦ ᐃᑲᔪᕐᓂᖅ ᐊᓐᓇᐅᒪᒃᑯᓐᓂ ᓱᖁᑎᓐᓇᕐᒪᖔᖅ.

ᐊᓐᓇᐅᒪ  
ᓄᓇᓕᒻᒧ 
ᑲᑐᔾᔨᖃᑎᒌᑦ

ᐊᓐᓇᐅᒪᒃᑯᑦ ᑕᑯᓐᓇᖅᑕᖓ ᑖᒃᑯᐊ ᐃᓄᐃᑦ 
ᓄᓇᓕᖏᑦ ᖃᓄᐃᖏᑎᐊᕐᓗᑎ ᐊᒻᒪ 
ᖁᓚᖏᑎᐊᕐᓗᑎ, ᐊᒻᒪ ᐱᔭᕆᐊᖃᖅᑕᖏᓐᓂ 
ᐱᓗᑎ ᐊᓐᓇᐅᒪᓂᕐᒧᑦ. ᑐᕌᒐᕆᔭᕗᑦ ᑐᓂᓯᓗᑕ 
ᑮᓇᐅᔭᖃᖅᑎᑦᑎᓂᕐᒥᑦ ᐊᒻᒪ ᐃᑲᔪᕐᓗᒋᒋᑦ 
ᑮᓇᐅᔭᓕᐅᕋᓱᐊᖏᑦᑐᑦ ᐊᒻᒪ ᑲᔪᖏᓴᖅᑐᒋᑦ 
ᐃᓕᓐᓂᐊᓂᕐᒧᑦ, ᑐᓂᓯᖃᑦᑕᐅᑎᓂᕐᒧᑦ, ᐊᒻᒪ 
ᐱᓕᕆᖃᑎᒌᓐᓂᕐᒧᑦ ᐃᓗᐊᓂ ᓄᓇᕗᒻᒥ 
ᓄᓇᓕᓐᓂᑦ ᑕᑯᔅᓴᐅᑎᑦᑎᓂᖃᖅᑐᓂᑦ ᐊᒻᒪ 
ᐅᐱᒍᓱᓐᓂᖃᖅᑐᓂᑦ ᐃᓄᐃᑦ ᐱᒻᒪᕆᒋᔭᖏᓐᓂ, 
ᖃᐅᔨᒪᔭᖏᓐᓂ, ᐊᒻᒪ ᓯᓚᕐᔪᐊᒧᑦ 
ᑕᑯᓐᓇᖅᑕᐅᔪᓂᑦ.

ᑭᓕᐅᕋᔅ ᓯᓈᕐᑦ: 
ᑐᑭᒧᐊᖅᑎᑦᑎᔨ, 
ᐃᓪᓗᓕᕆᓂᕐᒧᑦ 
ᑲᑎᒪᔨᕋᓛᑦ

ᐅᑦᓗᕆᐊᖅ (ᐅᑦᓗ) 
ᕼᐊᓐᓴᓐ: ᑲᑎᒪᔨᓄᑦ

— 
ᑲᑎᒪᔨᐅᖃᑕᐅᔪᑦ 
ᓄᖅᑲᖅᐸᓪᓕᐊᔪᑦ 
ᐃᓚᒋᔭᐅᒍᓐᓃᓐᓂᐊᓕᖅᑐᑦ: 

ᐊᓐᓇᐅᒪᒃᑯᑦ ᖁᔭᓐᓇᒦᖅᑐᑦ 
ᑖᓐᓂᐅ ᔪᐊᔾ ᐊᒻᒪ ᓯᓐᑎ 
ᑐᕉᑕᓐ. ᖁᔭᓐᓇᒦᒃ 
ᐱᕕᔅᓴᖃᕈᓐᓇᓂᖅᓯᓐᓄᑦ, 
ᐊᒻᒪ ᐊᔅᓱᕈᖅᑐᓯ 
ᐃᖅᑲᓇᐃᔭᓂᕐᒧᑦ 
ᐊᕐᕌᒎᓯᒪᔪᒥᑦ.

ᐃᓱᒪᓕᐅᕆᓂᖅ 
ᐅᖃᖃᑎᒌᓐᓂᒃᑯᑦ ᐊᒻᒪ 
ᐊᖏᖃᑎᒌᓐᓂᒃᑯᑦ

ᑕᒪᑐᒪᓂ ᐊᕐᕌᒍᒥ ᓇᓗᓇᐃᖅᓯᓚᐅᖅᑐᖅ 
ᐱᔭᕇᖅᑕᐅᓂᖓᓄᑦ ᐊᓐᓇᐅᒪᒃᑯᑦ 
ᓯᕗᓪᓕᖅᐹᖓ ᐊᑕᖏᖅᑐᓂ ᑐᓯᓂᕐᒧᑦ, 
ᐱᒻᒪᕆᐅᔪᖅ ᐊᑐᖅᑕᐅᓚᐅᖅᓯᒪᖏᑦᑐᖅ ᐅᕙᒍᑦ 
ᑲᔪᖏᖅᓯᒪᓂᖏᓐᓄᑦ ᓄᓇᓕᒻᒧᑦ ᑐᑭᒧᐊᖅᑎᑕᐅᔪᓂ 
ᐃᓱᒪᓕᐅᕆᓂᖅ. ᐃᓚᒋᓪᓗᒋᑦ ᓄᓇᓕᒻᒧᑦ 
ᐊᑦᑐᐃᓂᖃᖅᑎᑦᑎᓂᕗᑦ, ᐱᓕᕆᖃᑎᖃᓚᐅᖅᑐᒍᑦ 
ᓄᓇᓕᒻᒥ ᑲᑐᔾᔨᖃᑎᒌᑦ ᑲᓇᑕᒥ, ᑲᓇᑕᒥ 
ᑲᑐᔾᔨᖃᑎᒌᖑᔪᑦ, ᐃᑲᔪᖅᑐᑎ ᑐᕌᖅᑎᑎᓪᓗᑎ 
ᑮᓇᐅᔭᖃᖅᑎᑦᑎᓂᕐᒥᑦ ᓄᓇᕗᒻᒧᑦ ᐊᒻᒪ 
ᑭᓱᓕᕆᔾᔪᑎᖃᖅᑎᑎᓪᓗᑎ ᐱᔭᐅᔭᕆᐊᖃᓛᖑᔭᕆᓐᓂ. 
ᑖᓐᓇ ᓇᓗᓇᐃᔭᐃᒧᖅ ᐊᑐᓂ ᐱᓕᕆᐊᑦ 
ᐃᑲᔪᖅᑕᐅᔪᑦ ᐊᓐᓇᐅᒪᒃᑯᓐᓄᑦ 2024/25 
ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ ᐊᒻᒪ ᑕᑯᔅᓴᐅᑎᑦᑎᔪᑦ 
ᐊᑕᖏᖅᑐᑎ ᑲᑐᔾᔨᖃᑎᒌᑦ ᐃᓚᒋᔭᐅᖃᑕᐅᓚᐅᖅᑐᑦ 
ᐊᖏᖃᑎᒌᓐᓂᒃᑯᑦ ᑐᓂᓯᓂᕐᒧᑦ ᑲᑎᓐᖓᔪᓂᑦ.

ᐊᖏᖃᑎᒌᓐᓂᒃᑯᑦ 
ᑐᓂᓯᓂᖅ

ᐃᓕᓐᓂᐊᕐᓂᓕᕆᓂᕐᒧᑦ 
ᐊᒻᒪ ᐃᓕᓐᓂᐊᓂᕐᒧᑦ 
ᑲᑎᓐᖓᔪᑦ

ᐃᓕᓐᓂᐊᕐᓂᓕᕆᓂᕐᒧᑦ ᐊᒻᒪ ᐃᓕᓐᓂᐊᓂᕐᒧᑦ 
ᑲᑎᓐᖓᔪᑦ ᐃᑲᔪᓚᐅᖅᑐᑦ ᑲᑐᔾᔨᖃᑎᒌᓂᑦ 
ᑐᓂᓯᓪᓗᑎ ᐱᓕᕆᐊᓂᑦ ᐱᒋᐊᖅᓯᒪᓪᓗᑎ ᐱᖅᑯᓯᓄᑦ 
ᖃᐅᔨᒪᔭᐅᔪᓂᑦ ᑎᑭᑦᑐᒍ ᐃᓕᓐᓂᐊᕆᐊᒃᑲᓂᓂᕐᒧᑦ 
ᐃᓕᓐᓂᐊᖅᑏᑦ ᐃᑲᔪᖅᑕᐅᓂᖏᓐᓄᑦ.

ᐃᓕᑕᖅᓯᓂᖅ ᓯᕗᓪᓕᖅᐹᒥ ᐃᓄᒪᕆᙳᕐᓂᖅ, 
ᐱᓇᓱᐊᕈᓯᓕᒫᒥ, ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᑐᑭᒧᐊᖅᑎᑕᐅᔪᖅ ᐃᓕᓐᓂᐊᓂᕐᒧᑦ 
ᑎᓴᒪᐅᔪᓐᖏᒑᖅᑐᑦ ᐊᕐᓇᐃᑦ ᐃᖅᑲᓇᐃᔭᖅᑏᑦ, 
ᐱᓕᕆᓂᖃᖅᑐᑎ ᒪᒥᓴᓂᕐᒧᑦ ᖃᓪᓗᓈᓄᑦ 
ᐊᐅᓚᑕᐅᒍᓐᓃᕐᓂᖏᓐᓄᑦ ᑕᑯᓐᓇᖅᑕᖓᑎᒍᑦ. 
ᑐᖏᓕᕆᔭᖓ ᐱᓕᕆᐊᖓ ᐊᒪᐅᓯᐅᕐᓂᖅ, 
ᐃᓚᒋᔭᐅᖃᑕᐅᔪᓂᑦ ᑲᑎᑦᑎᑦᑎᓚᐅᖅᑐᑦ 
ᐃᖃᓗᓐᓂ ᒥᖅᓱᓂᕐᒧᑦ ᐊᒻᒪ ᐱᔭᕇᖅᑕᐅᓪᓗᑎ 
ᐱᖅᑯᓯᓄᑦ ᐊᒪᐅᑏᑦ, ᐱᖅᑯᓯᓄᑦ ᐊᕐᓇᓄᑦ ᐊᑎᒌᑦ, 
ᑐᑭᒧᐊᖅᑎᑎᓗᑎ ᐃᓐᓇᑐᖃᐃᑦ.

ᓄᓇᑦᑕ ᐃᓕᓐᓂᐊᖅᑏᑦ ᑲᑎᒪᔨᖏᑦ ᓂᕿᒃᑯᕕᒻᒥ 
ᓄᓇᕗᑦ ᓯᓚᑦᑐᓴᕐᕕᒻᒥ ᐃᓗᓕᖃᖅᑎᑏᓐᓇᖅᑐᑦ 
ᐱᑕᖃᕆᐊᖃᖅᑐᓂᑦ, ᐱᖃᓯᐅᑎᓪᓗᑎ ᓂᐊᖃᐅᔭᐃᑦ, 
ᒪᓐᓃᑦ, ᖁᐃᖏᓕᓴᐃᑦ, ᐊᒻᒪ ᓴᓗᒻᒪᖅᓴᐅᑏᑦ ᓱᓇᒃᑯᑖᑦ, 
ᐃᑲᔪᖅᑐᑎ ᐃᓕᓐᓂᐊᖅᑎᓂᑦ ᐊᒻᒪ ᐃᓚᖏᓐᓂ 
ᓄᓇᓕᓐᓂ ᓄᓇᕗᓕᒫᒥᑦ. ᒫᓐᓇ ᐃᖅᑲᓇᐃᔭᓕᕐᒥᔪᑦ 
ᓴᖅᑭᑎᑦᑎᓂᕐᒥᑦ ᑐᓐᖓᓱᑎᑦᑎᓂᕐᒥᑦ ᓄᓇᓕᒻᒧᑦ 
ᐃᓂᐅᔪᒥᑦ ᑲᑎᓐᖓᑎᑦᑎᓂᖅᓴᐅᓕᕐᓗᑎ ᐊᒻᒪ 
ᐃᓚᒋᔭᐅᖃᑕᐅᓂᕐᒧᑦ.

ᑐᑭᓯᒋᐊᕐᕕᒃ ᑎᒥᖓᑦ ᐱᓕᕆᑎᑦᑎᓚᐅᖅᑐᑦ ᓴᕝᕕᕈᑏᑦ 
ᐃᓕᓐᓂᐊᓯᓐᓈᕐᓂᐅᔪᓂᑦ, ᐃᓚᒋᔭᐅᖃᑕᐅᔪᑦ 
ᑲᑎᓐᖓᓕᒃᑲᓂᖅᑐᑎ ᐱᖅᑯᓯᓄᑦ ᖃᐅᔨᒪᔭᐅᔪᓂᑦ 
ᐃᓕᓐᓂᐊᖅᑐᑎ ᐃᓄᒃᑎᑐᑦ ᐊᑎᖏᓐᓂ 
ᐊᑐᓂ ᐃᓚᖏᓐᓂ ᐊᓐᓄᕌᓂᑦ, ᐱᓕᒻᒪᓴᖅᑐᑎ 
ᓄᕕᓯᖃᑦᑕᓂᕐᒥᑦ ᓴᓇᔭᐅᔪᓂᑦ ᐊᑦᑕᓇᖅᑐᒦᓕᖅᑐᖅ. 
ᐱᓕᕆᐊᖑᔪᖅ ᐃᓱᓕᔅᓯᒪᓕᕋᓗᐊᖅᑎᓗᒍ, 
ᑲᑎᓐᖓᔪᑦ ᑲᑎᖃᑦᑕᐃᓐᓇᓚᐅᖅᑐᑦ ᐊᒻᒪ 
ᒥᖅᓱᖃᑎᒌᑦᑐᑎ ᐊᒥᓱᒐᓚᓐᓂᑦ ᑕᖅᑭᓂᑦ.

“ᐅᐱᒋᑦᑎᐊᖅᑕᕗᑦ [ᐊᒪᐅᓯᐅᕐᓂᖅ 
ᐃᓚᒋᔭᐅᖃᑕᐅᔪᑦ]. ᑭᓯᐊᓂ 
ᑖᔅᓱᒥᖓ ᐊᖏᓂᖅᓴᐅᔪᖅ, ᐃᒻᒥᓂᒃ 
ᐅᐱᒋᑦᑎᐊᓚᐅᖅᑐᑦ.”
ᐅᖃᖅᑕᒥᓂᖏᑦ ᐋᓐᑐᕆᐊᓇ ᑯᓱᒐᖅ,  
ᑐᑭᒧᐊᖅᑎᑦᑎᔨ ᐃᓕᑕᖅᓯᓂᖅ

ᓄᓇᓕᒻᒧᑦ ᐊᑦᑐᖅᑕᐅᔪᑦ 
ᐋᔩᖃᑎᒌᓐᓂᖅ

ᓄᓇᓕᐅᔪᖅ 
ᖃᓄᐃᖏᑎᐊᓂᕐᖓᓄᑦ 
ᐊᒻᒪ ᖃᓄᐃᖏᑎᐊᓂᕐᒧᑦ 
ᑲᑎᓐᖓᔪᑦ

ᓄᓇᓕᐅᔪᖅ ᖃᓄᐃᖏᑎᐊᓂᕐᖓᓄᑦ ᐊᒻᒪ 
ᖃᓄᐃᖏᑎᐊᓂᕐᒧᑦ ᑲᑎᓐᖓᔪᑦ ᐱᖃᓯᐅᔾᔨᓚᐅᖅᑐᑦ 
ᑲᑐᔾᔨᖃᑎᒌᓂᑦ ᐱᓕᕆᑎᑦᑎᔪᓂᑦ ᐱᓕᕆᐊᓂᑦ 
ᐃᑲᔪᕐᓂᖃᖅᑐᑦ ᐃᒻᒥᒧᑦ ᖃᓄᐃᖏᓂᕐᒧᑦ ᐅᕝᕙᓘᓐᓃᑦ 
ᓄᓇᓕᒻᒧᑦ ᖃᓄᐃᖏᑎᐊᕐᓂᖓᓄᑦ.

ᐃᓵᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ EMBRACE 
LIFE COUNCIL (IIKELC) ᓴᖅᑭᑎᑦᑎᕙᓪᓕᐊᔪᑦ 
ᐊᑐᖅᑕᐅᓂᐊᖅᑐᒥ ᐸᕐᒃᓇᐅᒻᒥᑦ ᐅᓪᓘᓐᓂ ᒪᕐᕉᓐᓂ 
ᐃᖅᑲᓇᐃᔭᖅᑎᓄᑦ ᑲᑎᓐᓂᖏᓐᓄᑦ, ᑐᑭᒧᐊᖅᑎᑕᐅᔪᑦ 
ᐊᐱᖅᓱᖅᑕᐅᓂᖏᓐᓄᑦ ᐃᖅᑲᓇᐃᔭᖅᑏᑦ ᐊᒻᒪ 
ᑲᑎᒪᔨᐅᖃᑕᐅᔪᑦ, ᐊᒻᒪ ᐱᒋᐊᓛᖅᑐᑦ ᐊᑕᖏᖅᑐᓂ 
ᐃᖅᑲᓇᐃᔭᖅᑎᓂᑦ ᐃᖃᓗᓐᓂ ᓯᕗᓪᓕᖅᐹᖓᓄᑦ 
ᐃᓄᑦᑎᒍᑦ ᑲᑎᒪᓂᕐᒥᑦ.

ᐸᐃᕆᔩᑦ ᑎᒍᒥᐊᖅᑎᒃᑯᑦ (ᐃᓐᓇᑐᖃᐃᑦ 
ᑎᒥᖓᑦ) ᓇᓗᓇᐃᖅᑕᐅᓯᒪᔪᖅ 
ᐱᔭᕆᐊᖃᓛᕆᔭᖏᓐᓂ ᐃᓗᐊᓂ ᐃᑲᔪᖅᑕᐅᓂᕐᒧᑦ 
ᐊᒻᒪ ᐃᖅᑲᓇᐃᔭᖅᑎᑦᑎᓂᐊᖅᑐᑦ ᓄᑖᒥ 
ᐃᖅᑲᓇᐃᔭᖅᑎᐅᖃᑕᐅᔪᒥᑦ ᐃᑲᔪᕐᓗᒍ 
ᑐᑭᒧᐊᖅᑎᑦᑎᔨ ᖃᐅᑕᒫᑦ ᐊᐅᓚᓂᖏᓐᓄᑦ ᐊᒻᒪ 
ᐊᑯᓂᐅᔪᒧᑦ ᑲᑐᔾᔨᖃᑎᒌᒧᑦ ᐸᕐᓇᐃᓂᕐᒧᑦ.

ᐱᕈᖃᑎᒌᑦ ᐱᓕᕆᕕᖓ ᐱᓕᕆᐊᓪᓗᐊᑕᖃᖅᑐᑦ 
ᑎᒥᐅᑉ ᐃᓗᐊᓂ ᐊᐅᓚᓂᖏᓐᓄᑦ ᐊᒻᒪ 
ᐃᖅᑲᓇᐃᔭᖅᑏᑦ ᑮᓇᐅᔭᔅᓵᖏᓐᓂ, 
ᑲᔪᓯᑎᑦᑎᓂᖃᖅᓯᓈᖅᑐᑎ ᐱᕙᓪᓕᐊᓂᖃᖅᑎᑦᑎᓗᑎ 
ᐊᑐᖅᑕᐅᓂᐊᖅᑐᒥ ᐊᐅᓪᓛᓂᕐᒧᑦ ᐸᕐᓇᐃᓂᕐᒥᑦ 
ᐊᖏᔪᖅᑲᐅᑎᓄᑦ ᓯᕗᓕᖅᑎᓄᑦ.

ᐅᖂᑕᖅ ᑲᑐᔾᔨᖃᑎᒌᑦ ᐱᓕᕆᐊᓕᐅᖅᑐᑦ 
ᐱᔪᓐᓇᐅᑎᑖᖅᑎᓪᓗᒋᑦ ᐃᓄᐃᑦ ᐱᖅᑯᓯᓄᑦ 
ᑐᓐᖓᓂᖃᖅᑐᓂᑦ, ᖁᐊᖅᓵᖅᓯᒪᓂᕐᒧᑦ 
ᖃᐅᔨᑎᑕᐅᓯᒪᔪᓂᑦ ᑕᐃᒪᐃᓪᓗᐊᖃᑕᖏᓐᓄᑦ 
ᐃᑲᔪᖅᑕᐅᓂᕐᒧᑦ ᐃᓄᓐᓄᑦ ᐃᓅᓯᖃᖅᓯᒪᔪᓂᑦ 
ᐊᑐᖅᓯᒪᔭᖏᓐᓂ.

“ᓂᕆᐅᓚᐅᖏᑦᑐᖓ ᑮᓇᐅᔭᖃᖅᑎᑕᐅᓗᑕ 
ᐊᖏᓂᖏᓐᓂ ᕿᓚᒥᐅᔪᒥᑦ, ᐅᕝᕙᓘᓐᓃᑦ 
ᑭᓱᑐᐃᓐᓇᐃᑦ ᓴᖑᓂᖃᕐᓗᑎ ᑕᐃᒫᖑᔪᖅ−
ᑐᓐᖓᓇᑦᑎᐊᖅᑐᓂ ᐊᒻᒪ ᑲᒪᒋᔭᖃᖅᑐᓂᑦ 
ᐅᕙᖓ ᐃᖅᑲᓇᐃᔭᖃᑎᖏᓐᓂ, 
ᑲᑐᔾᔨᖃᑎᒌᖑᔪᑦ ᐃᖅᑲᓇᐃᔭᖃᑎᒋᕙᑦᑕᕗᑦ, 
ᐊᒻᒪ ᐃᖅᑲᓇᐃᔮᕆᔭᑦᑎᓐᓂ. ᐃᑉᐱᒍᓱᑦᑐᖓ 
ᐅᐱᒍᓱᓐᓂᖃᑦᑎᐊᖅᑐᖓ ᐊᒻᒪ 
ᐊᑦᑐᖅᑕᐅᓪᓗᖓ ᑕᒪᑐᒧᖓ.”
ᐅᖃᖅᑕᒥᓂᖏᑦ ᔨᐊᓂᐳ ᓄᐊ,  
ᓇᓂᓯᓂᖅ ᑐᑭᒧᐊᖅᑎᑦᑎᔨᒥᑦ ᐊᒻᒪ ᐃᓕᓐᓂᐊᓂᕐᒧᑦ ᑐᑭᒧᐊᖅᑎᑦᑎᔨᒥᑦ ᐱᕈᖃᑎᒌᑦ ᐱᓕᕆᕕᖓᓂ

“ᐱᐅᓕᔭᐅᓯᒪᔪᒍᑦ ᐊᒻᒪ ᖁᕕᐊᓱᑦᑐᑕ, 
ᐊᖏᔪᒥᑦ ᖁᔭᓕᓪᓗᑕ ᑖᔅᓱᒧᖓ 
ᐃᓚᒋᔭᐅᔪᓐᓇᖅᓯᒪᒐᑦᑕ.”
ᐅᖃᖅᓯᒪᔭᖏᑦ ᒥᐊᓕᓴ ᓛᓴᓐ,  
ᑎᑎᕋᖅᑎ ᕆᐊᑦᕕᔅ ᓴᓇᐅᒐᕐᓄᑦ ᑎᒥᖓᑦ

ᓴᓇᐅᒐᕐᓄᑦ ᐊᒻᒪ 
ᐱᖅᑯᓯᓄᑦ ᑲᑎᓐᖓᔪᑦ 

ᓴᓇᐅᒐᕐᓄᑦ ᐊᒻᒪ ᐱᖅᑯᓯᓄᑦ ᑲᑎᓐᖓᔪᑦ 
ᐱᖃᓯᐅᔾᔨᓚᐅᖅᑐᑦ ᑲᑐᔾᔨᖃᑎᒌᓂᑦ ᐊᐅᓚᑦᑎᔪᓂᑦ 
ᐱᓕᕆᐊᓂᑦ ᐃᑲᔪᖅᑐᑎ ᐃᓱᒪᒋᔭᖃᕈᓘᔭᕈᓐᓇᓂᕐᒧᑦ 
ᐊᔾᔨᒌᖏᑐᒃᑯᑦ ᓴᓇᐅᒐᕐᓅᖓᔪᓂᑦ ᐊᒻᒪ ᐱᖅᑯᓯᓄᑦ 
ᐊᒡᒐᓄ ᓴᓇᔭᐅᓯᒪᔪᑦ. 

ᕆᐊᑦ ᕕᔅ ᓴᓇᐅᒐᕐᓄᑦ ᑎᒥᖓᑦ ᓇᓗᓇᐅᖅᓯᓚᐅᖅᑐᑦ 
ᓇᓪᓕᑭᑕᖅᑐᓂᑦ ᓄᖃᖅᑎᓂᑦ ᐊᐅᖅᑭᑦᑎᔩᑦ 
ᐃᑲᔪᖅᑏᑦ ᐱᓕᕆᐊᕆᒋᐊᓕᖏᓐᓂ ᐃᑲᔪᖅᑐᑎᑦ 
ᐃᓕᓐᓂᐊᓂᕐᒧᑦ ᐱᑕᖃᖅᑎᑎᓪᓗᑎ ᐃᓄᐃᑦ ᒪᒃᑯᑦᑐᓂ 
ᒥᔅᓯᖃᑦᑎᐊᖅᑐᓂ, ᐊᑭᓕᖅᑕᐅᓂᖃᕈᓐᓇᖅᑐᑦ 
ᓯᕗᓕᖅᑎᐅᓕᓂᕐᒧᑦ ᐊᒻᒪ ᐃᖅᑲᓇᐃᔭᕐᓗᑎ 
ᖃᐅᔨᒪᓂᖅᑖᕐᓗᑎ. ᐊᖏᖃᑎᒌᓐᓂᒃᑯᑦ 
ᑐᓐᖓᓂᖃᖅᑐᓂ ᐃᓱᒪᓕᐅᓂᕐᒧᑦ, ᐃᓚᒋᔭᐅᖃᑕᐅᔪᑦ 
ᓂᕈᐊᓚᐅᖅᑐᑦ ᓄᖅᑲᖅᑎᑕᐅᓗᓂ ᐱᓕᕆᐊᖅ 
ᐊᒻᒪ ᖁᕝᕙᕆᐊᖅᑕᐅᓗᑎ ᑭᒃᑯᓕᒫᑦ ᑮᓇᐅᔭᔅᓵᖏᑦ 
$2 ᐊᑕᐅᓯᕐᒥ ᐃᑲᕋᒥᑦ, ᑕᑯᔅᓴᐅᑎᑦᑎᓂᖃᖅᑐᑦ 
ᐊᑐᑎᑕᐅᔪᓂᑦ ᐱᒻᒪᕆᒋᔭᐅᔪᓂᑦ ᐃᑉᐱᒍᓱᓐᓂᒃᑯᑦ 
ᐃᑲᔪᓂᕐᒥᑦ.

ᖃᔭᒃᑯᑦ ᑎᒥᖓᑦ ᐆᒻᒪᑎᑦᑎᑲᓐᓂᖅᑐᑦ ᐱᖅᑯᓯᓂ 
ᐊᑐᖅᑕᐅᕙᑦᑐᓂᑦ ᓴᓇᓂᕐᒥᑦ ᐊᒻᒪ ᐃᐳᓐᓂᕐᒥᑦ 
ᐱᖅᑯᓯᖓᑎᒍᑦ ᓂᒋᖓᑕ ᕿᑭᖅᑖᓗᒃ ᖃᔭᕐᓂᑦ, 
ᐱᖅᑯᓯᓄᑦ ᐃᓄᐃᑦ ᖃᔭᖏᑦ, ᐱᓕᕆᖃᑎᖃᖅᑐᑎᑦ 
ᐃᓐᓇᑐᖃᕐᓂᑦ. ᐱᓕᕆᔭᐅᔪᖅ ᐃᑲᔪᖅᑐᖅ 

ᑐᓂᔭᐅᓗᑎ ᐱᖅᑯᓯᓄᑦ ᖃᐅᔨᒪᔭᐅᔪᑦ ᐊᒻᒪ 
ᖃᐅᔨᒪᓂᐅᔪᑦ ᒪᒃᑯᓂᖅᓴᓄᑦ, ᓴᓐᖓᑎᑦᑎᒋᐊᖅᑐᑎ 
ᑲᑎᓐᖓᓂᖏᓐᓄᑦ ᐃᓐᓇᑐᖃᐃᑦ ᐊᒻᒪ 
ᒪᒃᑯᑦᑐᑦ. ᓄᓇᓕᒻᒥᐅᑕᐃᑦ ᑐᓐᖓᓱᑦᑎᑕᐅᓯᒪᔪᑦ 
ᐃᓚᒋᔭᐅᖃᑕᐅᓗᑎ ᐱᓕᕆᐊᒥᑦ,ᑐᓂᓯᓂᖃᖅᑐᓂᑦ 
ᓴᓇᔭᐅᓂᖏᓐᓄᑦ ᕿᓯᓐᓄᑦ ᖃᔭᐃᑦ ᐊᒻᒪ 
ᓴᖅᑭᖅᑎᑕᐅᒃᑲᓂᕐᓂᖓᓄᑦ ᑖᓐᓇ ᐱᖅᑯᓯᐅᔪᖅ.

ᐊᒋᐊᒐᖅᑏᑦ ᐅᑭᐅᑕᑐᒥ / ᐊᒋᐊᒐᐃᑦ ᓄᐊᑦ 
ᓴᖅᑭᑎᑦᑎᓯᒪᔪᑦ ᐃᖅᑲᓇᐃᔭᑲᐃᐅᓐᓇᖃᑦᑕᖅᑐᒥ 
ᑐᑭᒧᐊᖅᑎᑦᑎᔨ ᐊᐅᓚᓂᖏᓐᓄᑦ ᐃᖅᑲᓇᐃᔮᔅᓴᒥᑦ 
ᓴᓐᖓᑦᑎᒋᐊᖅᑐᒍ ᑲᑐᔾᔨᖃᑎᒌᖑᔪᖅ 
ᐱᓕᕆᐊᖃᕈᓐᓇᕐᓂᖓᓄᑦ, ᐊᒻᒪ ᒫᓐᓇ 
ᕿᓂᖅᑐᑦ ᓴᖅᑭᑎᑦᑎᓗᑎ ᐃᑲᔪᖃᑦᑕᓂᕐᒧᑦ 
ᐱᓕᕆᐊᒥᑦ ᐃᑲᔪᕐᓗᒋᑦ ᐃᓚᒋᔭᐅᖃᑕᐅᓯᒪᔪᑦ 
ᐃᓕᓐᓂᐊᑎᑦᑎᒍᒪᔪᓂᑦ ᓄᓇᓕᖏᓐᓂ.

ᓄ
ᓇ

ᓕ
ᒻᒧᑦ ᐊ

ᑦᑐ
ᖅ

ᑕ
ᐅ

ᔪᑦ • ᐋ
ᔩᖃ

ᑎ
ᒌ

ᓐᓂ
ᖅ

ᐊᕐᕌᒍᒧᑦ  
ᐅᓂᒃᑳᑦ

2024-
2025 0908



ᐊᒡᒍᑐᖅᓯᒪᔪᒧᑦ 
ᐱᕙᓪᓕᐊᑎᑦᑎᓂᕐᒧᑦ

ᓄᓇᕗᒻᒥ ᓄᓇᓕᒻᒧᑦ ᑲᑐᔾᔨᖃᑎᒌᑐᐊᖑᓪᓗᓂ, 
ᐊᓐᓇᐅᒪᒃᑯᑦ ᐊᔾᔨᐅᖏᑦᑐᒥᑦ ᐃᓂᖃᖅᑐᑦ 
ᑐᓂᓯᓗᑎ ᐊᒡᒍᑐᖅᓯᒪᔪᒧᑦ ᐱᕙᓪᓕᐊᑎᑦᑎᓂᕐᒧᑦ 
ᑮᓇᐅᔭᖃᖅᑎᑕᐅᓂᒃᑯᑦ, ᐱᓕᕆᑎᑦᑎᓂᕐᒥᑦ 
ᓯᕗᓕᖅᑎᐅᓂᕐᒧᑦ, ᐱᕈᖅᑎᑕᐅᓂᖏᑦ 
ᑲᑎᓐᖓᓂᖃᓂᕐᒧᑦ, ᐊᒻᒪ ᐃᑲᔪᓂᕐᒧᑦ ᐱᖅᑯᓯᓄᑦ 
ᑐᓐᖓᓂᖃᖅᑐᑦ ᐱᓕᕆᐊᖃᕈᓐᓇᓂᕐᒧᑦ.

ᓄᓇᕗᒻᒥ ᑲᑐᔾᔨᖃᑎᒌᑦ ᑮᓇᐅᔭᓕᐅᕋᓱᐊᖏᑦᑐᑦ 
ᑲᑐᔾᔨᖃᑎᒌᖏᑦ (NANPO) ᐊᓐᓇᐅᒪᒃᑯᑦ 
ᖁᕕᐊᓱᑦᑐᑦ NANPO ᓯᕗᓪᓕᖅᐹᕆᓪᓗᑎᒍᑦ 
ᐊᒡᒍᑐᖅᓯᒪᔪᓂ ᐱᕙᓪᓕᐊᑎᑦᑎᓂᕐᒧᑦ 
ᐱᓕᕆᐊᓪᓗᑕᖃᖅᑐᑦ ᑐᓂᓯᓂᕐᒧᑦ, ᐃᑲᔪᕋᓱᐊᖅᑕᖏᑦ 
NANPO ᑎᓴᒪᐃᑦ ᓯᕗᓪᓕᐅᑎᔭᕆᐊᓕᖏᓐᓂ 
ᑮᓇᐅᔭᓕᐅᕋᓱᐊᖏᑦᑐᓄᑦ ᐊᒻᒪ 
ᑐᓂᓯᑐᐃᓐᓇᖃᑦᑕᖅᑐᓄᑦ ᓄᓇᕗᒻᒥ: 
ᖃᐅᔨᒪᔪᓕᐅᓂᕐᒧᑦ ᐊᒻᒪ ᑐᓂᓯᓂᕐᒧᑦ, ᑭᓱᓕᕆᔾᔪᑏᑦ, 
ᓴᓇᕐᕈᑏᑦ, ᐊᒻᒪ ᐃᑲᔪᓂᕐᒧᑦ, ᐃᓂᔅᓴᓕᐅᕐᓂᖅ 
ᓄᓇᓕᒻᒧᑦ, ᐊᒻᒪ ᐃᑲᔪᖅᑐᐃᓂᕐᒧᑦ ᐊᒻᒪ 
ᓴᖅᑭᔮᖅᑎᑦᑎᓂᕐᒧᑦ.

ᑮᓇᐅᔭᐃᑦ 
ᐊᖑᑕᐅᓂᖏᓐᓄᑦ 
ᐊᕐᓇᐅᓂᖏᓐᓄᑦ 
ᐊᔾᔨᒌᑦᑎᑦᑎᓂᕐᒧᑦ

ᑭᒡᒐᑐᖅᑐᒋᑦ ᓄᓇᓕᒻᒧᑦ ᑲᑐᔾᔨᖃᑎᒋᑦ 
ᑲᓇᑕᒥ ᐊᒻᒪ ᑮᓇᐅᔭᐃᑦ ᐊᖑᑕᐅᓂᖏᓐᓄᑦ 
ᐊᕐᓇᐅᓂᖏᓐᓄᑦ ᐊᔾᔨᒌᑦᑎᑦᑎᓂᕐᒧᑦ, ᐊᓐᓇᐅᒪᒃᑯᑦ 
ᑐᑭᒧᐊᖅᑎᑦᑎᓚᐅᖅᑐᑦ ᑐᓂᓯᓂᕐᒧᑦ ᑲᑎᓐᖓᔪᓂᑦ 
ᐱᓕᕆᐊᓪᓗᐊᑕᖃᖅᑐᑦ ᓯᕗᒧᒋᐊᖅᑎᑕᐅᓂᖏᓐᓄᑦ 
ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ 
ᐊᔾᔨᒌᑦᑎᑦᑎᓂᕐᒧᑦ ᓄᓇᕗᒻᒥ. 2024−25−ᒥᑦ, 
ᐱᓚᐅᖅᑐᒍᑦ $750,000 ᑐᓂᓯᒃᑲᓂᓂᕐᒧᑦ 
ᓄᓇᓕᒻᒻᒦᑦᑐᓂ ᑲᑐᔾᔨᖃᑎᒌᓄᑦ ᐃᖅᑲᓇᐃᔭᖅᑐᑦ 
ᑕᒪᑐᒥᖓ ᓯᕗᓪᓕᐅᔾᔭᐅᔭᕆᐊᓕᒻᒥᑦ. ᒫᑦᓯᒥᑦ 2025, 
ᑲᒪᒋᔭᖃᖅᑎᑕᐅᓚᐅᖅᑐᒍᑦ ᐃᓚᒍᑕᒃᑲᓐᓂᖏᓐᓂ 
$75,000 ᐃᓚᒍᑕᖃᖅᑎᑦᑎᓗᑕ 
ᑐᓂᔭᐅᔪᓂᑦ ᑲᑎᓐᖓᒋᐊᓐᖓᖅᓯᒪᔪᓄᑦ. 
ᑖᓐᓇ ᑮᓇᐅᔭᖃᖅᑎᑕᐅᓂᐅᔪᖅ 
ᐃᓚᒋᔭᐅᑎᑦᑎᒍᓐᓇᓚᐅᖅᑐᖅ ᑲᑐᔾᔨᖃᑎᒌᓂᑦ 
ᐊᖏᓪᓕᒋᐊᕐᓗᒋᑦ ᐊᑦᑐᐃᓂᖃᕐᓂᖏᑦ ᐊᒻᒪ 
ᐱᓕᕆᐊᕆᓗᒋᑦ ᓴᖅᑭᐸᓪᓕᐊᔪᑦ ᐱᔭᐅᔭᕿᐊᓖᑦ 
ᐃᓗᐊᓂ ᓄᓇᓕᖏᓐᓂ.

ᐃᓕᑕᖅᓯᓂᖅ ᐃᓱᒪᒋᔭᖃᑦᑎᐊᖅᑐᑎ ᓴᖅᑭᑎᑦᑎᓯᒪᔪᑦ 
ᐊᑕᖐᔪᓂᑦ ᓯᕗᓕᖅᑎᐅᓂᕐᒧᑦ ᐱᓕᕆᐊᒥᑦ 
ᐊᕐᓇᓄᑦ ᓄᓇᕗᒻᒥ, ᓴᓇᓯᒪᓂᖃᖅᑐᖅ ᐃᑲᔪᕐᓗᒋᑦ 
ᐊᕐᓇᐃᑦ ᐃᖅᑲᓇᐃᔭᖅᑏᑦ ᐱᓕᕆᐊᖃᕆᐊᖃᖅᑐᑦ 
ᑲᒪᒋᔭᖃᒃᑲᓂᓂᕐᒥᑦ ᐊᒻᒪ ᐊᖏᓂᖅᓴᒥ. 
ᑐᓐᖓᓂᖃᖅᑐᑦ ᐊᑕᖐᔪᓂᑦ ᐊᑐᖅᑕᐅᓂᖓ, 
ᐱᓕᕆᐊᖅ ᓴᓐᖓᑎᑦᑎᒋᐊᖅᑐᖅ ᐊᕐᓇᐃᑦ 
ᓯᕗᓕᖅᑎᐅᓂᖏᓐᓄᑦ ᓄᓇᓕᒻᒥ, ᐃᓚᒌᓂᑦ, ᐊᒻᒪ 
ᐃᖅᑲᓇᐃᔭᕐᕕᓐᓂᑦ.

ᐃᖃᓗᐃᑦ ᕼᐊᑭᖅᑏᑦ ᑲᑐᔾᔨᖃᑎᒌᖏᑦ
ᓴᖅᑭᑎᑦᑎᕙᓪᓕᐊᔪᑦ ᓄᓇᕗᓕᒫᒧᑦ ᐸᕐᓇᐅᒻᒥᑦ 
ᐃᓚᒋᔭᐅᑎᓪᓗᒋᑦ ᐃᓄᐃᑦ ᐊᕐᓇᐃᑦ ᕼᐊᑭᓂᕐᒥᑦ 
ᐊᒻᒪ ᐃᑲᔪᕐᓗᒋᑦ ᐱᕈᖅᑎᑕᐅᓂᖓ ᐃᓄᐃᑦ 
ᐊᕐᓇᐃᑦ ᐃᑲᔪᖅᑏᑦ. ᐋᑭᕐᓂᒃᑯᑦ, ᖃᐅᔨᒪᓂᐅᔪᓂᑦ 
ᐃᓕᓐᓂᐊᓂᕐᒧᑦ, ᐊᒻᒪ ᓯᕗᓕᖅᑎᐅᓂᕐᒧᑦ 
ᐱᕙᓪᓕᐊᑎᑦᑎᓂᕐᒧᑦ, ᐱᓕᕆᔭᐅᔪᖅ ᓴᖅᑭᔮᖅᑎᑦᑎᔪᖅ 
ᐊᑯᓂᐅᔪᒧᑦ ᐃᓚᒋᔭᐅᖃᑕᐅᓂᕐᒧᑦ ᐱᓐᖑᐊᕐᓂᐅᔪᓄᑦ 
ᐃᑲᔪᖅᓯᓈᖅᑐᑎ ᐃᒻᒥᒧᑦ ᐱᕈᖅᑎᑦᑎᓂᕐᒥᑦ ᐊᒻᒪ 
ᖁᓚᖏᓐᓂᖃᓂᕐᒧᑦ ᐊᕐᓇᓂᑦ ᐱᓐᖑᐊᖅᑎᓂᑦ.

ᐱᖅᑯᕼᐃᕐᓂᒃᑯᑦ ᐃᓕᕼᐅᑎᓂᖅ / ᕿᑎᕐᒥᐅᑦ 
ᐱᖅᑯᓯᓕᕆᔨᒃᑯᑦ ᑎᒥᖓᑦ ᐱᒋᐊᖅᑎᑎᑦᑎᐊᓚᐅᖅᑐᑦ 
ᐃᓐᓇᕐᓂᑦ ᐃᓕᓐᓂᐊᑎᑦᑎᓂᖏᓐᓄᑦ ᐱᓕᕆᐊᒥᑦ 
ᑲᑎᑦᑎᑎᓪᓗᑎ ᐃᓄᐃᓐᓇᖅᑐᓐ ᐃᓐᓇᑐᖃᐃᑦ 
ᐊᒻᒪ ᖃᐅᔨᒪᓂᐅᔪᓂᑦ ᑎᒍᒥᐊᖅᑎᓂᑦ 
ᓴᐳᒻᒥᔭᐅᓗᓂ ᔭᒐᐃᔭᐅᖏᓪᓗᓂ ᐃᓄᐃᓐᓇᖅᑐᓐ 
ᓄᓇᓕᓐᓂᑦ. ᐱᓕᕆᐊᖅ ᐃᑲᔪᖅᑐᐃᔪᖅ 
ᐅᖃᐅᓯᖅ ᑎᑎᕋᖅᑕᐅᓂᖏᓐᓄᑦ, ᐃᑲᔪᓂᕐᒧᑦ 
ᑭᖑᕚᖑᓂᐊᖅᑐᓄᑦ ᐅᖃᓪᓚᒍᓐᓇᓂᐊᖅᑐᓄᑦ, ᐊᒻᒪ 
ᐱᕙᓪᓕᐊᑎᑕᐅᓂᖓ ᐊᑐᖅᑕᐅᓚᐅᖅᓯᒪᖏᑦᑐᑦ 
ᓴᓇᕐᕈᑏᑦ ᐊᒻᒪ ᑭᓱᓕᕆᔾᔪᑏᑦ ᐃᓄᐃᓐᓇᖅᑐᓐ 
ᐃᓕᓐᓂᐊᓂᕐᒧᑦ ᐊᒻᒪ ᐱᔭᐅᒃᑲᓂᕐᓂᖏᓐᓄᑦ.

ᐃᓄᐃᑦ ᐊᕐᓇᐃᑦ ᑲᑎᓐᖓᔪᑎᒍᑦ ᐱᓕᕆᐊᖅ, 
ᖃᔪᖅᑐᕐᕕᒃ ᓄᓇᓕᒻᒥ ᓂᕿᑖᕐᕕᒃ ᓂᕿᑖᕐᕕᒃ 
ᐱᓇᓱᐊᕈᓯᑕᒫᑦ ᓄᓇᒦᓐᓂᕐᒧᑦ ᐱᓕᕆᑎᑦᑎᓂᖃᖅᑐᑦ 
ᐱᔪᓐᓇᑎᑦᑎᔪᓂᑦ ᐊᕐᓇᓂᑦ ᑲᑎᓐᖓᓂᖃᓕᕐᓗᑎ 
ᐱᖅᑯᓯᓄᑦ, ᓄᓇᒧᑦ, ᓂᕿᓄᑦ, ᐊᓯᖏᓐᓂᑦᑕᐅᖅ, 
ᐱᕕᔅᓴᖃᖅᑎᑦᑎᔪᑦ ᐱᖅᑯᓯᓂ ᐃᓕᓐᓂᐊᓂᕐᒧᑦ ᐊᒻᒪ 
ᓄᓇᒦᓐᓂᕐᒧᑦ ᓴᓐᖓᑎᑦᑎᒋᐊᖅᑐᑦ ᐱᖅᑯᑎᓄᑦ 
ᖃᐅᔨᒪᔭᐅᔪᓂᑦ ᐊᒻᒪ ᓄᓇᓕᒻᒧᑦ ᓴᓐᖏᔫᓂᖓᓄᑦ.

ᖃᐅᔨᒋᐊᖅᑏᑦ ᐋᓐᓂᐊᖅᑐᓕᕆᓂᕐᒧᑦ ᖃᐅᔨᓴᕐᕕᒃ
ᐱᓕᕆᑎᑦᑎᓚᐅᖅᑐᑦ ᖃᐅᔨᓴᓂᕐᒧᑦ ᐱᓇᓱᐊᕈᓯᖓᓂ 
ᐃᖅᑲᓇᐃᔭᕆᐊᓕᕋᑖᓂᕐᒧᑦ ᐃᓄᓐᓄᑦ ᐊᕐᓇᓄᑦ ᐊᒻᒪ 
ᐸᕐᓇᐃᕙᓪᓕᐊᔪᑦ ᖃᐅᔨᒋᐊᒃᑲᓂᕐᓗᑎ ᑲᑎᓐᓂᐅᔪᒥᑦ 
ᐱᓕᕆᐊᓪᓗᐊᑕᖃᖅᑐᑦ ᐃᓐᓇᕐᓄᑦ ᑐᑭᒧᐊᖅᑎᑕᐅᔪᓂᑦ 
ᐃᓕᓐᓂᐊᓂᕐᒧᑦ, ᕿᑎᐊᓃᑎᑦᑎᓗᑎ ᐃᓄᐃᑦ 
ᖃᐅᔨᒪᔭᖏᑦ, ᑭᖑᕚᕇᖃᑦᑕᐅᑎᔪᓂᑦ, ᐊᒻᒪ 
ᐱᖅᑯᓯᓄᑦ ᑐᓐᖓᓂᖃᖅᑐᑦ ᐃᑲᔪᓂᕐᒧᑦ.

“ᐱᐅᒋᓚᐅᖅᑕᕋ ᑐᓴᖅᑐᒋᑦ 
ᐊᓯᖏᑦ ᐊᓐᓇᐅᒪᒃᑯᑦ ᐱᓕᕆᐊᖏᑦ 
ᓇᒦᓐᓂᖏᓐᓄᑦ ᐃᓱᒪᒋᔭᐅᔪᓂᑦ 
ᐊᔾᔨᒌᖏᑦᑐᑦ ᓇᒦᓕᕐᓂᖏᓐᓄᑦ 
ᐱᕙᓪᓕᐊᓂᖏᓐᓄᑦ. ᑭᒡᒐᖅᑐᐃᔩᑦ ᐊᑐᓂ 
ᑲᑐᔾᔨᖃᑎᒌᓂᑦ ᓱᓕᓂᖃᑦᑎᐊᓚᐅᖅᑐᑦ 
ᖃᓄᐃᓕᖓᓕᕐᓂᖏᓐᓄᑦ ᐃᖅᑲᓇᐃᔮᖏᓐᓂ, 
ᖃᐅᔨᓪᓗᐊᑕᕆᓚᐅᖅᑕᕋ. ᐃᓱᒪᒋᔭᕋ 
ᑐᓂᓯᓂᕐᒧᑦ ᐊᑐᖅᑕᐅᖃᑦᑕᖅᑐᖅ 
ᑲᔪᖏᖅᓴᐃᕙᖏᑦᑐᑦ ᑕᐃᒪᓐᓇᑎᒋ 
ᒪᑐᐃᖓᔪᒥᑦ, ᐊᒻᒪ ᐱᒻᒪᕆᐊᓘᔪᖅ 
ᐃᓂᖃᕐᓗᓂ ᐃᓄᐃᑦ ᒪᑐᐃᖓᔪᒥᑦ 
ᐅᖃᓪᓚᒍᓐᓇᕐᓗᑎ ᐊᔅᓱᕈᕈᑎᒋᔭᖏᓐᓂ ᐊᒻᒪ 
ᐃᖅᑲᓇᐃᔭᖃᑎᒌᑦᑐᑎ ᐃᓱᒪᒋᔭᖃᕈᓘᔭᓂᕐᒧᑦ 
ᐋᖅᑭᒍᑎᐅᒍᓐᓇᖅᑐᓂᑦ.”
ᐅᖃᖅᑕᒥᓂᖏᑦ ᐳᕆᐊᓐᑕᓐ ᒍᕆᐱᐅᓪ, 
ᐊᐅᓚᑦᑎᔨ, ᓄᐊᑕᐅᔪᓂᑦ ᐊᒻᒪ ᑐᖅᑯᖅᑕᐅᔪᓂᑦ ᐱᑦᖁᕼᐃᕐᓂᒃᑯᑦ ᐃᓕᕼᐊᐅᑎᓂᖅ/ᕿᑎᕐᒥᐅᑦ ᐱᖅᑯᓯᓕᕆᔨᒃᑯᑦ

ᑲᑎᒪᒋᐊᓯᒃᑲᓂᕐᓂᐅᔪᑦ 

ᓄᖅᑲᐅᓯᕐᓂᖓᓂ ᑐᓂᓯᓂᕐᒧᑦ ᑲᑎᓐᖓᔪᑦ, 
ᐃᓚᒋᔭᐅᖃᑕᐅᔪᑦ ᐊᑕᖏᖅᑐᑎ ᐃᓱᒪᓕᐅᓚᐅᖅᑐᑦ 
ᖃᖓ ᐱᒋᐊᖅᑎᑎᒃᑲᓂᕐᓗᑎ ᑲᑐᑎᓗᑎ ᐱᓕᕆᐊᒥᑦ 
ᑐᑭᓯᒋᐊᕈᑎᓂᑦ ᐊᒻᒪ ᐃᓕᓐᓂᐊᖃᑦᑕᐅᑎᒌᓪᓗᑎ. 
ᓯᕗᓪᓕᖅᐹᒥ ᑲᑎᓐᓂᖃᒐᔪᑦᑐᑦᖃᓂᒋᔭᖏᓐᓂ 
ᐱᖓᓲᔪᖅᑐᓂ ᑕᖅᑭᓂᑦ ᐊᖏᖃᑎᒌᓐᓂᕐᒧᑦ 
ᑐᓂᓯᓂᕐᒧᑦ ᑲᑎᒪᓚᐅᖅᑎᓪᓗᒋᑦ, ᐊᒥᓲᓗᑎ ᑲᑎᓐᖓᔪᑦ 
ᓂᕈᐊᖅᑐᑎᑲᑎᒪᓗᑎ ᐊᒥᓱᐊᖅᑎᕐᓗᑎ. 

ᑐᓂᓯᖏᖔᖅᑐᑎ ᑎᑎᕋᖅᓯᒪᔪᓂᑦ ᐅᓂᒃᑳᓂᑦ, 
ᐃᓚᒋᔭᐅᖃᑕᐅᔪᑦ ᑲᑐᔾᔨᖃᑎᒌᑦ ᐅᑎᖃᑦᑕᖅᑐᑦ 
ᑲᑎᒪᓂᐅᔪᒧᑦ ᐱᓕᕆᖃᑎᖏᓐᓂ ᑐᓂᓯᓪᓗᑎ 
ᓱᓕᔪᓂᑦ ᐃᑉᐱᒋᔭᐅᔪᓂᑦ ᐊᒻᒪ ᑕᑯᓐᓇᖅᑕᐅᔪᓂᑦ. 
ᑲᑐᑎᓪᓗᑎ,ᖁᕕᐊᓱᒍᑎᖃᖅᑐᑦ ᑲᔪᓯᑦᑎᐊᖅᓯᒪᔪᓂᑦ, 
ᐲᔭᖅᑕᐅᓪᓗᑎ ᐊᔅᓱᕈᕈᑕᐅᔪᑦ, ᐊᒻᒪᒪ 
ᑐᑯᔅᓴᐅᑎᑦᑎᓪᓗᑎ ᐃᓕᓐᓂᐊᓂᓪᓗᐊᑕᐅᔪᑦ 
ᓴᖅᑭᖅᓯᒪᔪᑦ ᐃᖅᑲᓇᐃᔮᖏᓐᓂ. ᑖᒃᑯᐊ 
ᑲᑎᓐᓂᐅᔪᑦᐱᕈᖅᑎᑦᑎᑎᔪᑦ ᐊᑕᖐᔪᓂ 
ᑐᓐᖓᕕᒋᔭᔅᓴᐅᓂᕐᒧᑦ ᐊᒻᒪ ᓄᓇᓕᒻᒧᑦ ᖃᐅᔨᓴᓂᕐᒧᑦ, 
ᑐᓐᖓᓂᖃᖅᑐᑦ ᐱᓕᕆᖃᑎᒌᓐᓂᐅᔪᓂᑦ ᐊᒻᒪ 
ᑐᓂᓯᖃᑦᑕᐅᑎᓂᐅᔪᓂᑦ. ᑕᐃᒪᐃᓐᓂᖃᖅᑐᑎ, 
ᓄᓇᓕᒻᒥᐅᑕᐃᑦ ᑕᑯᔅᓴᐅᑎᑦᑎᔪᑦ ᐱᓇᓱᐊᕐᓂᕆᔭᖏᑦ 
ᓱᓖᓐᓇᖅᓯᒪᔪᑦ ᑐᕌᒐᕆᐊᓐᖓᖅᑕᖏᓐᓄᑦ ᐊᒻᒪ 
ᓄᓇᓕᒻᒧᑦ ᓯᕗᓪᓕᐅᔾᔭᐅᔭᕆᐊᓖᑦ, ᑲᔪᓯᑎᑦᑎᓪᓗᑎ 
ᓇᓕᒧᓐᓂᖃᕐᓂᐅᔪᓂᑦ.

ᐊᑕ ᖐᔪᒥ 
ᐊᑦᑐᐃᓂᖃᖅᑎᑦᑎᓂᕗᑦ

$1.22M
ᐃᑲᔫᓯᐊᑦᓴᑦ 

13
ᓄᓇᕗᒻᒦᑦᑐᑦ ᓄᓇᓖᑦ ᑲᑐᔾᔨᖃᑎᒌᖏᑦ

94k
ᐃᑲᔫᓯᐊᖑᒐᔪᑦᑐᑦ ᐊᒥᓲᓂᖏᑦ

ᐅᑦᑑᐱᕆ 2024−ᒥᑦ, ᐊᓐᓇᐅᒪᒃᑯᑦ ᐅᐱᒍᓱᑦᑎᐊᖅᑐᑎ 
ᑐᓂᓯᓚᐅᖅᑐᑦ ᐅᕙᒍᑦ ᓯᕗᓪᓕᖅᐹᑦᑎᐊᖓᓂ 
$100,000 ᓄᓇᓕᐅᔪᖅ ᓂᕈᐊᕋᔅᓴᖑᖅᑎᑕᐅᓯᒪᔪᖅ 
ᑐᓂᔭᐅᔪᖅ ᑐᑭᓯᒋᐊᕐᕕᒃ ᑎᒥᖓᓐᓄᑦ, ᓄᓇᓕᒻᒥ 
ᑲᑐᔾᔨᖃᑎᒌᖑᔪᖅ ᐃᓗᐊᓃᑦᑎᐊᖅᑐᖅ 
ᐃᖃᓗᓐᓂ. ᐅᖓᑖᓂ 20 ᐊᕐᕌᒍᓂᑦ, ᑐᑭᓯᒋᐊᕐᕕᒃ, 
ᑐᑭᖃᖅᑐᖅ “ᓇᓂᓯᕕᔅᓴᐅᔪᖅ ᑐᑭᓯᓂᕐᒧᑦ,” 
ᑐᓐᖓᓱᑦᑎᑦᑎᓯᒪᔪᑦ, ᐱᖅᑯᓯᓅᖓᔪᓂᑦ ᐃᓂᐅᔪᒥᑦ 
ᓄᓇᓕᒻᒥᐅᑕᐃᑦ ᑲᑎᒍᓐᓇᖅᑐᑎ, ᐃᓕᓐᓂᐊᕐᓗᑎ, 
ᐊᒻᒪ ᑲᑎᓐᖓᓂᖃᕐᓗᑎ. ᖃᐅᔨᒪᔭᐅᔪᖅ ᖃᐅᑕᒫᑦ 
ᐃᓯᕐᕕᐅᕙᑦᑐᓂ ᐱᓕᕆᐊᓄᑦ ᓂᕆᔭᔅᓴᖃᖅᑎᑎᓪᓗᑎ, 
ᐊᒻᒪᓗᑦᑕᐅᖅᓄᓇᒦᓐᓂᕐᒧᑦ ᐊᒻᒪ ᐱᖅᑯᓯᓄᑦ 
ᐱᓕᕆᐊᓕᐅᓂᕐᒥᑦ ᑐᑭᒧᐊᖅᑎᑕᐅᔪᑦ ᐃᓐᓇᑐᖃᕐᓄᑦ, 
ᑐᑭᓯᒋᐊᕐᕕᒃ ᐱᒻᒪᕆᐅᔪᒥᑦ ᐱᓕᕆᓂᖃᖅᑐᖅ 
ᑐᓂᓯᓂᕐᒧᑦ ᐃᓄᐃᑦ ᖃᐅᔨᒪᔭᖏᓐᓂ ᐊᒻᒪ 
ᓴᓐᖓᑎᑦᑎᒋᐊᖅᑐᑎ ᓄᓇᓕᐅᔪᖅ ᑲᑎᓐᖓᓂᖓᓄᑦ. 
ᐊᒡᒐᓐᓄᑦ ᓴᓇᓂᐅᒐᓗᐊᕈᓂ, ᐃᖃᓗᒐᓱᐊᓂᕐᒥᑦ, 
ᐃᑲᔪᖅᑕᐅᓂᕐᒧᑦ ᐱᔨᑦᑎᖅᑕᓂᑦ, ᐅᕝᕙᓘᓐᓃᑦ 
ᐅᖓᓯᑦᑐᒃᑯᑦ ᐃᑲᔪᖅᑐᑎ ᐃᓄᓐᓂᑦ ᖃᓪᓗᓈᑦ 
ᓄᓇᖓᓐᓂ ᑲᓇᑕᒥ, ᑎᒥᐅᔪᖅ ᑲᔪᖏᖅᓯᒪᐃᓐᓇᖅᑐᖅ 
ᖁᕝᕙᕆᐊᖅᑎᑦᑎᓂᕐᒥᑦ ᐃᓅᓯᕐᓂᑦ ᐃᓄᐃᑦ 

ᐃᓅᖃᑎᒌᓐᓂᕐᒧᑦ ᐱᒻᒪᕆᔭᖏᑎᒍᑦ ᐊᒻᒪ ᐱᖅᑯᓯᓂ 
ᐅᐱᒍᓱᖃᓂᕐᒧᑦ. ᓄᓇᓕᐅᔪᖅ ᐱᔪᒪᓂᕆᔭᖓ 
ᓂᕈᐊᕋᔅᓴᖑᖅᑎᑕᐅᓂᕐᒧᑦ ᑕᑯᔅᓴᐅᑎᑦᑎᓚᐅᖅᑐᑦ 
ᑐᑭᓯᒋᐊᕐᕕᒃ ᐱᖅᑯᓯᓄᑦ ᖃᐅᔨᒪᓂᐅᔪᑦ ᐊᒻᒪ 
ᖃᓄᐃᖏᑎᐊᓂᐃᕐᒧᑦ ᐱᓕᕆᐊᓂᑦ, ᖃᐅᔨᒪᔭᐅᔪᑦ 
ᐃᓕᖅᑯᓯᑦᑎᒍᑦ ᒪᑭᒋᐊᕐᓂᖅ, ᑐᑭᖃᖅᑐᖅ 
“ᓴᓐᖏᓂᖅᑖᕐᓂᖅ ᐅᕙᒍᑦ ᐱᖅᑯᓯᖓᑎᒍᑦ” - 
ᐃᓱᒪᒋᔭᐅᔪᖅ ᓴᖅᑭᑎᑦᑎᔪᖅ ᐃᑎᔪᒥᑦ ᐊᒥᓱᓄᑦ 
ᐃᖃᓗᓐᓂ ᖁᕕᐊᓱᒍᑎᖃᓚᐅᖅᑐᑦ ᑐᓂᔭᐅᔪᒥᑦ. 
ᑐᑭᓯᒋᐊᕐᕕᒃ ᐊᖏᓂᖅᓴᐅᔪᖅ ᐱᓕᕆᕕᐅᓪᓗᓂ, 
ᐃᓂᐅᔪᖅ ᐅᑉᐱᕈᓱᓐᓂᕐᒧᑦ, ᐅᐱᒍᓱᓐᓂᕐᒧᑦ, ᐊᒻᒪ 
ᒪᒥᓴᓂᕐᒧᑦ. ᐃᖃᓗᓐᓃᒃᑯᕕᑦ, ᐅᐸᒍᓐᓇᓂᐊᖅᑲᐃᑦ.

ᓂᕆᖃᑎᖃᕐᓗᑎᑦ, ᐃᓚᒋᔭᐅᓗᑎᑦ ᐱᓕᕆᐊᒥᑦ, 
ᑲᑎᓪᓗᒋᑦ ᐃᓐᓇᑐᖃᐃᑦ, ᐊᒻᒪ ᑕᑯᓗᑎ 
ᖃᓄᐃᓘᕐᓂᕆᖓ ᓄᓇᓕᐅᔪᖅ ᐱᓯᒪᓪᓗᑎ 
ᑐᑭᓯᒋᒋᐊᕐᕕᒃ ᐆᒻᒪᑎᒃᑯᑦ ᐃᓕᓴᕆᔭᐅᓂᖓᓄᑦ. 
ᐃᔅᓯᕙᐅᑕᖅᑕᓕᒃ ᐃᓕᓐᓂᑦ ᐅᑕᖅᑭᔪᒥ.

 

ᓄᓇᓕᖕᓂ 
ᓂᕈᐊᒐᒃᓴᙳᖅᑎᑕᐅᔪᖅ 
ᑐᓐᓂᖅᑯᓯᐊᖅ

2024–25−ᒥᑦ, ᐊᓐᓇᐅᒪᒃᑯᑦ ᑐᓂᓯᓚᐅᖅᑐᑦ 
$1,655,000 ᑐᓂᔭᐅᔪᓂᑦ 17 ᓄᓇᓕᒻᒥ 
ᑲᑐᔾᔨᖃᑎᒌᓄᑦ ᓄᓇᕗᓕᒫᒥ. 

ᑖᒃᑯᐊ ᑐᓂᔭᐅᔪᑦ ᐃᑲᔪᖅᑐᑦ ᓄᓇᓕᒻᒥ 
ᓯᕗᓕᖅᑎᐅᓂᕐᒧᑦ, ᐱᖅᑯᓯᓄ ᖃᐅᔨᒪᓂᐅᔪᓄᑦ, ᐊᒻᒪ 
ᓄᓇᓕᒻᒧᑦ ᖃᓄᐃᖏᑎᐊᕐᓂᖓᓄᑦ ᐱᓕᕆᐊᑎᒍᑦ 
ᓴᓇᔭᐅᓯᒪᓪᓗᑎ ᐊᒻᒪ ᑐᑭᒧᐊᖅᑎᑕᐅᓗᑎ ᐃᓄᓐᓄᑦ 
ᐊᒻᒪ ᓄᓇᓕᒻᒦᑦᑐᓄᑦ ᑲᑐᔾᔨᖃᑎᒌᓄᑦ. 

ᐊᓐᓇᐅᒪᒃᑯᓐᓂ ᐊᑦᑐᖅᑕᐅᔪᑦ 
ᖃᐅᔨᓴᖅᑕᐅᑐᐃᓐᓇᖏᑦᑐᑦ ᑮᓇᐅᔭᑎᒍᑦ. 
ᑕᑯᔅᓴᐅᑎᑕᐅᔪᑦ ᐱᓕᕆᖃᑎᒌᓕᐅᓂᕐᒥᑦ, 
ᖃᐅᔨᒪᓂᐅᔪᑦ ᑐᓂᔭᐅᔪᑦ, ᐊᒻᒪ ᑲᑎᓐᒐᓂᖃᕐᓂᖏᑦ 
ᓄᓇᓕᓕᒫᓂᑦ. 

ᑕᒪᑐᒪᓂ ᐊᕐᕌᒍᖓᑎᒍᑦ ᐊᖏᖃᑎᒌᓐᓂᕐᒧᑦ 
ᑐᓂᔭᐅᔪᑦ ᑲᑎᓐᖓᔪᑦ, ᑕᑯᓚᐅᖅᑐᒍᑦ 
ᓄᓇᓕᒻᒧᑦ ᑐᑭᒧᐊᖅᑎᑕᐅᔪᓂᑦ ᐋᖅᑭᒍᑎᓂᑦ 
ᐋᖅᑭᑦᑕᐅᔪᓂᑦ, ᓄᑖᑦ ᐱᓕᕆᖃᑎᒌᓐᓂᐅᔪᑦ 
ᓴᖅᑭᖅᑐᓂᑦ, ᐊᒻᒪ ᑲᑐᑎᔭᐅᔪᑦ ᐃᓕᓐᓂᐊᓂᕐᒧᑦ 
ᑲᑎᓐᖓᔪᓂᑦ ᐃᓚᒋᔭᐅᔪᓂᑦ. ᑖᒃᑯᐊ 
ᐊᑐᖅᑕᐅᓂᐅᔪᑦ ᑐᓐᖓᕕᓕᐅᖅᑐᑦ ᐊᑯᓂᐅᔪᒧᑦ, 
ᒪᑭᒪᑎᑕᔅᓴᐅᔪᓂ ᐊᑦᑐᖅᑕᐅᔪᓂᑦ ᐅᑉᐱᕈᓱᓐᓂᒦᑦᑐᑦ, 
ᑐᓂᓯᖃᑦᑕᐅᑎᓂᕐᒥᑦ, ᐊᒻᒪ ᐃᓄᒃᑎᑐᑦ ᑐᓂᓯᓂᕐᒥᑦ. 

ᓇᓗᓇᐃᕈᑦ: ᑐᓂᔭᐅᔪᑦ ᐊᑭᓕᖅᑕᐅᖃᑦᑕᖅᑐᑦ ᐊᒥᓱᒐᓚᓐᓂᑦ 
ᖃᖓᒃᑰᓂᖏᓐᓄᑦ ᓇᓕᒧᓐᓂᖃᕐᓗᑎ ᐱᓕᕆᐊᒧᑦ ᖃᖓᒃᑰᓂᖏᓐᓄᑦ. 
ᑲᑎᑦᑐᒋᑦ ᑐᓂᔭᐅᓯᒪᔪᓂᑦ, 74% ᐊᑭᓕᖅᑕᐅᓚᐅᖅᑐᑦ 
ᑮᓇᐅᔭᓕᕆᓂᐃᕐᒧᑦ ᐊᕐᕌᒍᖓᓂ, ᐊᒥᐊᒃᑯᖏᑦ ᑮᓇᐅᔭᐃᑦ 
ᐋᖅᑭᑦᑕᐅᓯᒪᓪᓗᑎ ᐊᑭᓕᖅᑕᐅᓗᑎ ᑐᓂᓯᕕᐅᔪᓄ ᑲᑎᓐᖓᔪᑦ 
ᑲᑎᒪᓕᖅᑎᓪᓗᒋᑦ ᑲᑎᒪᒋᐊᒃᑲᓂᖅᑎᓪᓗᒋᑦ.

“ᐊᖏᔪᒥᑦ 
ᖃᐅᔨᒪᓂᖅᑖᓚᐅᖅᑐᒍᑦ 
ᐊᓯᖏᓐᓂ 
ᑎᒥᐅᔪᓂᑦ ᐊᒻᒪ 
ᑲᑎᓐᖓᓂᖃᓕᖅᑐᑕ. 
ᐱᐅᓕᔭᐅᓯᒪᔪᒍᑦ 
ᐱᖃᓯᐅᔾᔭᐅᓯᒪᓪᓗᑕ!” 
ᐅᖃᖅᓯᒪᔭᖏᑦ ᐊᓐᓇᐅᒪᒃᑯᓐᓄᑦ ᑐᓂᓯᕕᐅᓯᒪᔪᖅ 
ᖓᑐᕐᑕᖏᓐᓂ ᖃᐅᔨᓴᓂᕐᒧᑦ, ᖃᐅᔨᒪᔭᐅᖏᑦᑐᖅ 
ᑭᓇᐅᓂᖓ

ᐊᖏᔪᒥᑦ ᖁᔭᓐᓇᒦᖅᑕᕗᑦ 
ᑕᐃᒃᑯᐊᓕᒫᑦ ᐃᑲᔪᖅᓯᒪᔪᑦ ᑖᔅᓱᒥᖓ 
ᑕᑯᔅᓴᐅᑎᑦᑎᓂᐅᔪᒥᑦ ᒫᓐᓇᒧᑦ 
ᑎᑭᑦᑐᒍ. ᑕᑯᓪᓗᒍ ᐱᕈᖅᐸᓪᓕᐊᓂᖓ 
ᑲᒪᒋᔭᖃᓂᕐᒧᑦ ᐅᑭᐅᑕᖅᑐᒥ 
ᐃᑲᔪᖃᑦᑕᖅᑐᑦ, ᐊᔾᔨᓕᐅᕐᓗᒍ QR 
ᓇᓗᓇᐃᒃᑯᑕᖓ ᐊᑖᓂ ᐅᕝᕙᓘᓐᓃᑦ 
ᖃᐅᔨᒋᐊᕐᕕᒋᓗᒍ ᖃᕋᓴᐅᔭᒃᑯᑦ 
ᑐᑭᓯᒋᐊᕐᕕᕗᑦ.

03

ᐱᓕᕆᖃᑎᒌᖕᓂᖅ 
ᑲᑐᔾᔭᐅᓪᓗᓂ 
ᐱᔾᔪᑕᐅᔪᒧᑦ

ᑲᒪᒋᔭᖃᕐᓂᖅ 
ᐅᑭᐅᑕᖅᑐᒥ 
ᓴᖅᑭᔮᖅᑎᑕᐅᓂᖓ

ᐱᒋᐊᖅᑎᑕᐅᓚᐅᖅᓯᒪᔪᖅ 2022−ᒥᑦ ᐱᔪᒪᓂᖃᖅᑐᑎ 
$10 ᒥᓕᐊᓐ ᑐᕌᖅᑕᖓᓂ, ᑲᒪᒋᔭᖃᕐᓂᖅ 
ᐅᑭᐅᑕᖅᑐᒥ ᓴᖅᑭᔮᖅᑎᑕᐅᓂᖓ ᐊᓐᓇᐅᒪᒃᑯᑦ 
ᓯᕗᓪᓕᖅᐹᕆᒪᐅᖅᑕᖓ ᑮᓇᐅᔭᓂ ᐱᕈᖅᓴᐃᓂᕐᒧᑦ 
ᐱᓕᕆᔭᐅᔪᒥᑦ. ᓄᑖᖑᓪᓗᓂ ᖃᑐᔾᔨᖃᑎᒌᖑᓪᓗᓂ, 
ᑖᓐᓇ ᐱᓕᕆᐊᖅ ᐱᒡᒐᓇᓚᐅᖅᑐᖅ. ᑏᓯᐱᕆ 
2024−ᒥᑦ, ᐃᑲᔪᖅᑕᐅᓪᓗᑕ ᑲᑐᔾᔨᖃᑎᒋᓄᑦ ᐊᒻᒪ 
ᐱᓕᕆᖃᑎᑦᑎᓐᓄᑦ ᑲᓇᑕᓕᒫᒥ, ᐅᐱᒍᓱᑦᑐᒍᑦ 
ᐊᒻᒪ ᖁᔭᓕᓪᓗᑕ ᑎᑭᑦᑎᓪᓗᑕ ᑖᔅᓱᒥᖓ 
ᐊᑐᖅᑕᐅᓚᐅᖅᓯᒪᖏᑦᑐᒥ, ᐱᖃᓯᐅᔾᔨᔪᑦ 
ᑕᒪᒃᑭᓐᓂ ᑮᓇᐅᔭᓂᑦ ᐱᔭᐅᔪᓂᑦ ᐊᒻᒪ ᓯᕗᓂᔅᓴᒥ 
ᑐᓂᔭᐅᓂᐊᖅᑐᓂᑦ. 

40%
ᑐᕌᖅᑎᑕᐅᑦᑕᐅᑎᒋᔪᑦ ᓄᓇᓕᒻᒧᑦ ᑐᓂᔭᐅᔪᓂᑦ

40%
ᑮᓇᐅᔭᐅᓕᐅᕋᓱᐊᕈᑕᐅᔪᑦ 
ᖃᑦᑏᓐᓇᐅᓛᕆᔪᓐᓇᖅᑕᖏᓐᓂ ᖁᓕᓄᑦ ᐊᕐᕌᒍᓄᑦ, 
ᐅᑎᖅᑐᑦ ᑮᓇᐅᔭᓕᐅᕋᓱᐊᕈᑕᐅᒃᑲᓂᖅᑐᑎ 
ᓯᕗᓂᔅᓴᒥ ᑐᓂᓯᓂᕐᒧᑦ

20%
ᐃᑲᔪᖅᑐᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪ 
ᐱᓕᕆᓂᖃᕈᓐᓇᓂᕐᒧᑦ ᐱᕈᖅᑎᑦᑎᓂᕐᒧᑦ

ᑕᑯᔅᓴᐅᑎᑦᑎᓂᐅᔪᖅ ᑮᓇᐅᔭᓂ 
ᐱᕈᖅᓴᐃᓂᑐᐃᓐᓇᐅᓯᒪᖏᑦᑐᖅ; ᐃᖏᕋᓂᐅᓯᒪᔪᖅ 
ᑐᑭᖃᑦᑎᐊᖅᑐᓂᑦ ᐱᓕᕆᖃᑎᒌᓐᓂᐅᔪᓂᑦ 
ᐱᕈᖅᑎᑦᑎᓂᕐᒥᑦ ᑐᓂᓯᑐᐃᓐᓇᖅᑐᓂᑦ 
ᓈᓚᓐᓂᖃᑦᑎᐊᓚᐅᖅᑐᓂᑦ, ᐃᑲᔪᖅᑐᑎ ᓄᑖᓂᑦ 
ᐃᓱᒪᒋᔭᐅᔪᓂᑦ, ᐊᒻᒪ ᑕᑯᓪᓗᒋᑦ ᐃᑲᔪᕐᓂᖏᑦ 
ᑲᔪᖏᖅᓯᒪᓂᒃᑯᑦ ᐃᓕᓐᓂᐊᓂᕐᒧᑦ ᐊᒻᒪ 
ᓯᕗᒧᒋᐊᖅᑎᑦᑐᒍ ᐃᓄᒃᑎᑐᑦ ᑐᓂᓯᑐᐃᓐᓇᓂᕐᒧᑦ. 
ᓯᕗᒧᑦ ᑕᑯᓂᐊᖅᑐᓂ, ᖁᕕᐊᓱᑦᑐᒍᑦ ᑲᔪᓯᑎᓪᓗᒍ 
ᑲᒪᒋᔭᖃᓂᕐᒧᑦ ᐅᑭᐅᑕᖅᑐᒥ ᑮᓇᐅᔭᓂ 
ᐱᕈᖅᓴᐃᓂᓪᓗᐊᑕᐅᓪᓗᓂ ᐱᓕᕆᐊᖅ. ᑐᓂᔭᐅᔪᑦ 
ᑲᒪᒋᔭᖃᓂᕐᒧᑦ ᐅᑭᐅᑕᖅᑐᒥ ᑕᑯᔅᓴᐅᑎᑦᑎᓂᕐᒧᑦ 
ᐱᓯᒪᑦᑎᒋᑎᑕᐅᔪᑦ ᐊᓐᓇᐅᒪᒃᑯᑦ 40-40-20 
ᐃᓕᐅᖅᑲᖅᑕᐅᓂᖏᓐᓄᑦ ᐊᑐᖅᑕᐅᔪᒥᑦ:

ᐱᕈᔭᖅ ᑮᓇᐅᔭᐃᑦ

ᐊᒥᖅᑳᖃᑎᒌᖕᓂᒃᑯᑦ ᑲᒪᑦᑎᐊᖃᑦᑕᐅᑎᓂᒃᑯᓪᓗ 
ᐊᓯᓐᓂᑦ, ᐊᓐᓇᐅᒪᒃᑯᑦ ᓴᖅᑭᑎᑦᑎᓂᐅᓴᔪᑦ 
ᐱᕈᔭᖅ ᑮᓇᐅᔭᐃᑦ. ᑖᒃᑯᐊ ᑮᓇᐅᔭᐃᑦ 
ᐃᑲᔪᑐᐃᓐᓇᔾᔮᖏᑦᑐᑦ ᐊᓐᓇᐅᒪᒃᑯᑦ 
ᐱᓕᕆᓂᓪᓗᐊᑕᖏᓐᓄᑦ ᑭᓯᐊᓂᑦᑕᐅᖅ ᐃᑲᔪᕐᓗᑎ 
ᐊᓯᖏᓐᓂ ᑮᓇᐅᔭᓕᐅᕋᓱᐊᖏᑦᑐᓂᑦ ᐊᒻᒪ 
ᑐᓂᓯᑐᐃᓐᓇᖃᑦᑕᖅᑐᓂᑦ ᑲᑐᔾᔨᖃᑎᒌᓂᑦ 
ᓄᓇᕗᓕᒫᒥᑦ. ᐅᖓᑖᓃᑦᑐᑦ 200 
ᑮᓇᐅᔭᓕᐅᕋᓱᐊᖏᑦᑐᑦ ᐊᒻᒪ 38 ᐊᑎᓕᐅᖅᓯᒪᔪᑦ 
ᑐᓂᓯᑐᐃᓐᓇᖃᑦᑕᖅᑐᑦ ᓄᓇᕗᒻᒥᑦ. ᐊᓐᓇᐅᒪᒃᑯᑦ 
ᑕᑯᓐᓇᖅᑕᖏᑦ ᑖᒃᑯᐊ ᑲᑐᔾᔨᖃᑎᒋᑦ 
ᐊᑕᐅᓯᐅᓪᓗᒍ ᐊᖏᔫᓪᓗᓂ ᓄᓇᓕᐅᔪᖅ, 
ᑲᒪᒋᖃᑦᑕᐅᑎᔪᑦ ᐃᖏᕋᓂᖃᖅᑎᓪᓗᑕ ᑐᕌᖅᑐᓄᑦ 
ᑕᐃᒫᔅᓴᐃᓐᓈᖏᓐᓇᖅᑐᒥ ᐊᒻᒪ ᐱᓕᕆᓂᖃᑦᑎᐊᖅᑐᒥ 
ᓯᕗᓂᔅᓴᒧᑦ ᓄᓇᕗᒻᒥᐅᑕᓕᒫᓄᑦ. 

ᐱᕈᔭᖅ ᑮᓇᐅᔭᐃᑦ ᐱᔭᔅᓴᐅᓂᐊᖅᑐᑦ 
ᑮᓇᐅᔭᓕᐅᕋᓱᐊᖏᑦᑐᓄᑦ ᐊᒻᒪ 
ᑐᓂᓯᑐᐃᓐᓇᖃᑦᑕᖅᑐᓄᑦ ᑲᑐᔾᔨᖃᑎᒌᓄᑦ ᓄᓇᕗᒻᒥ 
ᐃᑲᔪᖅᑕᐅᓗᑎ ᐱᔨᑦᑎᕐᓗᑎ ᓄᓇᓕᖏᓐᓂ 
ᓴᓐᖏᓂᖃᓂᒃᑯᑦ ᐊᒻᒪ ᐅᐱᒍᓱᓐᓂᒃᑯᑦ. ᓲᕐᓗ 
ᓂᖀᑦ ᐱᕈᔭᐅᓯᒪᔪᑦ, ᑖᒃᑯᐊ ᓴᓂᕐᕙᖅᑕᐅᓯᒪᔪᑦ 
ᑮᓇᐅᔭᐃ ᐱᔪᒥᓇᖅᑎᑦᑎᓂᐊᖅᑐᑦ ᒪᑭᒪᑎᑕᔅᓴᐅᔪᓂ 
ᐃᑲᔪᓂᕐᒧᑦ ᑮᓇᐅᔭᓕᐅᕋᓱᐊᖏᑦᑐᓂ 
ᐊᒻᒪᑐᓂᓯᑐᐃᓐᓇᖃᑦᑕᖅᑐᓂᑦ ᐊᒥᓱᓄᑦ 

ᑭᖑᕚᕇᑦᑐᓄᑦ. ᐊᑐᖅᑕᐅᖃᑦᑕᖏᓐᓂᖅᓴᐅᔫᒐᓗᐊᑦ 
ᐅᓪᓗᒥ, ᐱᕈᔭᐃᑦ ᐊᒻᒪ ᐊᒥᐊᒃᑯᒥᓂᖏᑦ ᓱᓕ 
ᓇᓂᔭᐅᔪᓐᓇᖅᑐᑦ ᐅᑭᐅᑕᖅᑐᓕᒫᒥᑦ. 

ᐃᖅᑲᐃᑎᑦᑎᔾᔪᑎᐅᔪᑦ ᖃᓄᖅ ᐃᓄᐃᑦ 
ᐱᐅᖅᓱᐊᖃᑦᑕᕐᓂᖏᓐᓄᑦ ᐊᒻᒪ ᑐᖅᑯᖅᑕᐅᓂᖏᓐᓄᑦ 
ᓄᓇᒦᖔᖅᑐᑦ ᐊᑐᐃᓐᓇᕈᐃᓪᓗᑎ ᓯᕗᓂᔅᓴᒧᑦ 
ᐊᒻᒪ ᐊᑕᖐᔪᓂ ᖃᓄᐃᖏᑎᐊᓂᐃᕐᒧᑦ ᓄᓇᓕᒻᒧᑦ.  
ᐱᕈᔭᖅ ᑮᓇᐅᔭᐃᑦ ᑐᕌᕐᓂᖃᖅᑐᑦ ᓴᖅᑭᑎᑦᑎᓗᑎ 
$50 ᒥᓕᐊᓂᑦ ᐊᑦᑕᓇᐃᖅᑕᐅᓗᓂ ᐊᓐᓇᐅᒪᒃᑯᑦ 
ᐊᐅᓚᓂᖏᓐᓄᑦ ᐱᔭᕆᐊᖃᖅᑕᖏᓐᓂ 
ᐊᒻᒪ ᐱᑕᖃᖅᑎᑦᑎᓗᑎ ᐊᒥᓱᓄᑦ ᐊᕐᕌᒍᓄᑦ 
ᑮᓇᐅᔭᖃᖅᑎᑕᐅᓪᓗᐊᑕᕐᓂᖏᓐᓄᑦ 
ᑮᓇᐅᔭᓕᐅᕋᓱᐊᖏᑦᑐᑦ ᐊᒻᒪ ᑐᓂᓯᑐᐃᓐᓇᖃᑦᑕᖅᑐᑦ 
ᑲᑐᔾᔨᖃᑎᒌᑦ ᓄᓇᕗᒻᒥ.

ᑖᒃᑯᐊ ᑮᓇᐅᔭᐃᑦ ᐱᔪᓐᓇᐅᑎᑖᖅᑎᑦᑎᓂᐊᖅᑐᑦ 
ᐊᓐᓇᐅᒪᒃᑯᑦ ᐊᐅᓚᓂᖃᕐᓗᑎ 
ᓴᓐᖏᓂᖃᖅᑐᓃᖔᖅᑐᓂ, 
ᐱᓕᕆᐊᓪᓗᐊᖃᖅᑎᑦᑎᓗᑎ ᐅᕙᒍᑦ 
ᐊᑕᖐᔪᓂᑦ ᐃᖅᑲᓇᐃᔮᖓᓂ ᐊᒻᒪ ᐊᑯᓂᐅᔪᒧᑦ 
ᒪᑭᒪᑎᑕᔅᓴᐅᓂᖓᓄᑦ. 

ᓄᓇᕗᓕᒫᒥ, ᐊᒥᓲᔪᑦ ᓄᓇᓕᒻᒥ ᐱᓕᕆᔭᐅᔪᑦ 
ᐊᒻᒪ ᑲᑐᔾᔨᖃᑎᒌᑦ ᐃᖅᑲᓇᐃᔭᖃᑦᑕᖅᑐᑦ 
ᐱᐅᓯᑎᒃᑲᓂᕐᓗᒋᑦ ᓄᓇᓕᖏᑦ ᑐᓂᓯᑐᐃᓐᓇᓂᒃᑯᑦ 
ᐱᓇᓱᐊᖅᑕᐅᔪᓂᑦ, ᐃᓛᓐᓂᒃᑯᑦ 
ᐃᓕᓴᕆᔭᐅᓂᖃᖅᓯᒪᓇᑎ. ᖁᒻᒧᐊᑦᑎᒋᐊᖅᑐᒋᑦ 
ᑖᒃᑯᐊ ᑲᑐᔾᔨᖃᑎᒋᒌᑦ, ᑮᓇᐅᔭᐃᑦ ᐃᑲᔪᕐᓂᐊᖅᑐᑦ 
ᓇᓗᓴᐃᖅᓯᓗᑎ ᑭᓱᓕᕆᔾᔪᑎᖃᕐᓗᑎ ᐊᒻᒪ 

ᐱᕕᔅᓴᐅᔪᓐᓇᖅᑐᓂ ᑲᔪᓯᑎᓪᓗᒋᑦ ᐱᒻᒪᕆᐅᔪᑦ 
ᐃᖅᑲᓇᐃᔮᕆᔭᖏᑦ. 

ᕿᓂᖅᑐᒍᑦ ᐱᓕᕆᖃᑎᒌᖃᑎᔅᓴᓂᑦ—ᐃᓗᓐᓂᑦ, 
ᑯᐊᐳᕇᓴᓂᑦᑕ ᐊᒻᒪ ᑲᑐᔾᔨᖃᑎᒌᓂᑦ—
ᐊᑐᐃᓐᓇᐅᔪᓂᑦ ᒥᔅᓯᖃᑦᑎᐊᖅᑐᓂ ᑐᓂᓯᓂᕐᒧᑦ 
ᑐᓂᓯᑐᐃᓐᓇᓂᒃᑯᑦ ᑐᓂᔭᐅᔪᓂᑦ, ᐊᑭᑐᔪᑦ 
ᐊᐅᓪᓛᖅᑕᐅᓂᖏᓐᓄᑦ, ᐊᒻᒪ ᐊᓯᖏᑎᒍᑦ 
ᐃᑲᔪᓂᕐᒧᑦ. 

ᑐᓂᓯᖃᑦᑕᖅᑐᑦ ᐱᕈᔭᖅ ᑮᓇᐅᔭᓄᑦ 
ᐆᒻᒪᑎᖓᓃᑦᑎᑦᑎᓂᐊᖅᑐᑦ ᐃᓄᒃᑎᑐᑦ ᐱᓕᕆᔾᔪᓯᖅ 
ᐃᑲᔪᕋᓱᐊᕐᓂᕐᒧᑦ — ᑐᓂᓯᓂᖃᖅᑐᑎ ᐊᑕᖐᔪᓂᑦ 
ᐱᕙᓪᓕᐊᓂᖓᓄᑦ ᐊᒻᒪ ᐃᑲᔪᖅᑐᓕᒫᓂᑦ. ᑲᑐᑎᓗᑕ, 
ᓴᖅᑭᑎᑦᑎᒍᓐᓇᖅᑐᒍᑦ ᐊᑯᓂᐅᔪᒧᑦ ᐊᑦᑐᐃᓂᖃᖅᑐᓂᑦ 
ᑐᓂᓯᓗᑕ ᐱᐅᓂᖅᓴᒥ, ᓴᓐᖏᔫᓂᖅᓴᒥᑦ 
ᓯᕗᓂᔅᓴᖏᓐᓂ ᐃᓄᐃᑦ ᓄᓇᓕᖏᓐᓂ 
ᓄᓇᕗᓕᒫᒥᑦ.

ᑎᑎᕋᖅᑎᓪᓗᑕ ᐅᑯᓂᖓ ᐅᓂᒃᑳᓂᑦ, ᐅᐱᒍᓱᑦᑐᒍᑦ 
ᑐᓂᓯᓗᑕ ᑖᒃᑯᐊ ᐊᓐᓇᐅᒪᒃᑯᑦ ᐱᓯᒪᓪᓗᑎ ᒪᕐᕉᓐᓂ 
ᑐᓂᔭᐅᒋᐊᓐᖓᖅᑐᓂᑦ ᐱᕈᔭᖅ ᑮᓇᐅᔭᐃᑦ: 
ᐊᑕᐅᓯᖅ ᓄᓇᓕᒻᒥᐅᑕᒥᑦ ᐊᒻᒪ ᐊᓯᔾᔩᓂᖃᖅᑐᓂ 
ᐱᓕᕆᑎᑦᑎᓂᐅᔪᓂᑦ ᐅᕙᓐᖓᑦ ᒪᒃᑳᓄᓪ 
ᑲᑐᔾᔨᖃᑎᒌᑦ. 

ᑮᓇᐅᔭᓂ ᐱᕈᖅᓴᐃᓂᖅ 
ᐃᑲᔪᖅᑎᒌᓐᓂᖅ

ᐱᖃᓐᓇᖏᑦ 
ᐊᓐᓇᐅᒪᒃᑯᑦ 
2023−ᒥᑦ, ᐊᓐᓇᐅᒪᒃᑯᑦ ᐱᒋᐊᖅᑎᑦᑎᓚᐅᖅᑐᑦ 
ᐱᖃᓐᓇᖏᑦ ᐊᓐᓇᐅᒪᒃᑯᑦ ᑕᑯᔅᓴᐅᑎᑦᑎᓂᕐᒥᑦ 
ᑲᑎᓐᖓᓂᖃᕐᕕᒋᓗᒋᑦ ᐃᓄᐃᑦ ᑲᒪᒋᒋᔭᖃᑦᑎᐊᖅᑐᑦ 
ᓄᓇᕗᒻᒥ. ᐃᓚᒋᔭᐅᖃᑕᐅᓗᓂ ᐱᖃᓐᓇᖏᑦ 
ᐊᓐᓇᐅᒪᒃᑯᑦ ᑕᑯᔅᓴᐅᑎᑕᐅᓂᖓ, 
ᑐᓂᓯᑐᐃᓐᓇᖅᑐᑦ ᑕᖅᑭᑕᒫᑦ ᐅᕝᕙᓘᓐᓃᑦ 
ᐊᕐᕌᒍᑕᒫᑦ ᑲᔪᖏᖅᓯᒪᓂᖃᕈᓐᓇᖅᑐᑦ 
ᐃᑲᔪᖅᑐᓂᑦ ᖃᓄᐃᖏᑎᐊᓂᕐᒧᑦ ᐊᒻᒪ ᓇᒻᒥᓂᖅ 
ᐃᓱᒪᓕᐅᕈᓐᓇᓂᕐᒧᑦ ᐃᓄᐃᑦ ᓄᓇᓕᖏᓐᓂ 
ᓄᓇᕗᓕᒫᒥᑦ.

ᑐᓐᓂᖅᑯᓯᐊᓕᒫᑦ 
ᐊᕕᒃᑐᖅᓯᒪᓂᒃᑯ

  ᐋᓐᑎᐅᕆᔪ 33%

  ᓄᓇᕗᑦ 20%

  ᐳᕆᑎᔅ ᑲᓚᒻᐱᐊ 13%

  ᐃᐅᐴᑕ 13%

  ᓇᓗᓇᐃᖅᑕᐅᓯᒪᖏᑦᑐᖅ 9%

  ᐳᕆᓐᔅ ᐃᐊᑦᕗᑦ ᐊᐃᓚᓐ 4%

  ᓅᕙ ᓯᑰᓴ 4%

  ᒫᓂᑑᐸ 2%

  ᒥᐊᓕᒐᒃᑯᑦ 2%

ᑐᓂᔭᓕᒫᑦ 
ᓇᑭᓐᖔᕐᕕᖏᓐᓂ  

ᐱᖃᓐᓇᕆᔭᐅᖃᑕᐅᒋᑦ ᐊᓐᓇᐅᒪᒃᑯᓐᓄᑦ

ᑐᓂᓯᖃᑦᑕᕐᓗᑎᑦ ᑕᖅᑭᑕᒫᑦ ᐃᓄᒃᑎᑐᑦ ᐱᓕᕆᔾᔪᓯᖅ 
ᐃᑲᔪᕋᓱᐊᕐᓂᕐᒧᑦ ᐆᒻᒪᐃᔪᑎᑦ - ᑐᓐᖓᓂᖃᖅᑐᑦ 
ᑐᓂᓯᓂᕐᒧᑦ, ᑐᓂᓯᖃᑦᑕᐅᑎᓂᕐᒧᑦ ᐊᒻᒪ ᓄᓇᓕᒻᒥ 
ᑲᒪᒋᔭᖃᓂᕐᒧᑦ. ᑲᔪᖏᖅᓯᒪᐃᓐᓇᕐᓂᕆᔭᐃᑦ 
ᐅᕙᑦᑎᓐᓂ ᐸᕐᓇᐃᑎᑦᑎᔪᑦ ᓯᕗᒧᑦ ᐊᒻᒪ 
ᑭᐅᖃᑎᒌᑦᑐᑕ ᓱᖁᑎᕐᓇᓛᖑᔪᓂᑦ. ᐃᓕᓐᓂᑦ 
ᑐᓐᖓᓱᑎᑦᑎᔪᒍᑦ ᑕᖅᑭᑕᒫᑦ ᑐᓂᓯᑐᐃᓐᓇᖃᑦᑕᕐᓗᑎᑦ 
ᐅᓪᓗᒥ.

ᐃᓄᖕᒧᑦ ᐊᑕᐅᓯᕐᒧᑦ ᑐᓂᓯᕆᒐᔪᖃᑦᑕᖅᑕᖏᑦ 2024-2025−
ᒥᑦ ᐅᓇᐅᓚᐅᖅᑐᖅ $113.89

  ᑲᑐᔾᔨᖃᒌᓄ ᑐᓂᔭᐅᔪᑦ 77%

  ᑯᐊᐳᕇᓴᐃᑦ ᑐᓂᓯᓂᖏᑦ 16%

  ᒐᕙᒪᒃᑯᓐᓄᑦ ᑐᓂᔭᐅᔪᑦ 6%

  ᐃᓄᖕᒧᑦ ᐊᑕᐅᓯᕐᒧᑦ ᑐᓐᓂᖅᑯᑕᐅᔪᖅ   1%

82%

18%

ᓴᖅᑭᑲᓐᓂᖅᑐᖅ

ᐊᑕᐅᓯᐊᖅᑐᓂ

ANNAUMA.CA/DONATE

2024-25−ᒥᑦ ᐊᓐᓇᐅᒪᒃᑯᑦ ᐱᕈᖅᓴᐃᓚᐅᖅᑐᑦ 
ᑲᑎᑦᑐᒋᑦ $45,589 ᐅᕙᓐᖓᑦ 
ᑲᒪᒋᔭᖃᑦᑎᐊᖅᑐᓂᑦ ᐱᖃᓐᓇᖏᓐᓂ 
ᑲᓇᑕᓕᒫᒥᑦ ᐊᒻᒪ ᒥᐊᓕᒐᒃᑯᓐᓂᑦ, ᖁᔭᓐᓇᒦᒃ/
ᓇᑯᕐᒦᒃ!

ᐊᓐᓇᐅᒪᒃᑯᑦ ᐅᓂᒃᑳᖓ ᐱᒋᐊᓚᐅᖅᑐᖅ ᑭᐅᓪᓗᑎ 
ᐅᕙᒍᑦ ᓄᓇᓕᖓᓄ ᐱᔪᒪᔭᐅᔪᓂᑦ. ᐊᒥᓲᖏᑦᑐᑦ 
ᑲᔪᖏᖅᓯᒪᔪᑦ ᐃᖃᓗᓐᓂ ᓄᓇᓕᒻᒥᐅᑕᐃᑦ 
ᑲᑎᓐᖓᓂᖃᓚᐅᖅᑐᑦ ᐱᒡᒐᓇᖏᑦᑐᒥᑦ ᑭᓯᐊᓂ 
ᓴᓐᖏᔪᒥᑦ ᑐᕌᒐᖓᓂ: ᑮᓇᐅᔭᖃᖅᑎᑕᐅᓂᕐᒧᑦ 
ᑐᓂᔭᐅᓗᑎ ᐱᔭᕆᐊᖃᓛᖑᔪᓄᑦ. 
ᐸᕐᓇᐅᑎᑕᖃᓚᐅᙱᑦᑐᖅ, ᑭᓯᐊᓂ 
ᑐᑭᓯᐅᒪᖃᑎᒌᑦᑐᑦ ᑖᓐᓇ ᓄᑖᖅ ᑲᑐᔾᔨᖃᑎᒌᖑᔪᖅ 
ᖃᓄᐃᓕᓯᒋᐊᕆᐊᖃᓚᐅᖅᑐᖅ ᕿᓚᒥᐅᔪᒥᑦ 
ᐊᒻᒪ ᐱᓯᒪᑦᑎᓗᑎ ᐃᓄᐃᑦ ᐃᓅᖃᑎᒌᓐᓂᕐᒧᑦ 
ᐱᒻᒪᕆᒋᔭᖏᓐᓂ ᐊᑐᖅᑕᓕᒫᖑᔪᓂᑦ.

ᐃᖏᕋᑦᑎᐊᖏᓐᓇᓕᕋᑖᖅᑐᒥᓂᐅᒐᓗᐊᖅᑎᓪᓗᒍ, 
ᐊᑕᐅᓯᖅ ᑲᑐᔾᔨᖃᑎᒌᖑᔪᖅ ᓴᖅᑭᓚᐅᖅᑐᖅ ᐅᕙᒍᑦ 
ᐱᔭᕆᐊᖃᓪᓚᕆᑦᑕᖏᓐᓂ ᐱᒋᐊᖃᖅᑎᓪᓗᑕ: 
ᐅᑉᐱᕈᓱᓐᓂᖅ ᐊᒻᒪ ᐅᑉᐱᕆᔭᐅᓂᖏᓐᓄᑦ 
ᐊᓐᓇᐅᒪᒃᑯᑦ ᑕᑯᓐᓇᖅᑕᖓ ᒧᕼᓂᒻᒥ ᑲᑐᔾᔨᖃᑎᒌᒧᑦ 
ᓄᓇᕗᒻᒥ.

ᐱᓕᕆᔩᑦ ᐋᖅᑭᓱᖅᑕᐅᓚᐅᖅᑐᑦ, 
ᓯᕗᓪᓕᐅᔾᔭᐅᔭᕆᐊᓖᑦ ᓇᓗᓇᐃᖅᑕᐅᓚᐅᖅᑐᑦ, 
ᐊᒻᒪ ᑮᓇᐅᔭᓂ ᐱᕈᖅᓴᐃᓂᖅ 
ᐱᒋᐊᓚᐅᖅᑐᖅ. ᕿᓚᒥᐅᓛᖑᓯᒪᔪᒥᑦ, 
ᑮᓇᐅᔭᐃᑦ ᐃᖏᕋᕙᓪᓕᐊᓕᓚᐅᖅᑐᑦ 
ᓄᓇᓕᒻᒥ ᐱᓕᕆᔭᐅᔪᓄᑦ. ᑭᓱᓕᒫᑦ 
ᖃᐅᔨᔭᐅᖏᓐᓂᖏᓐᓅᖏᑦᑐᖅ, ᑭᓯᐊᓂ 
ᓄᓇᓕᐅᔪᖅ ᖃᓄᐃᓕᓯᒋᐊᕐᓂᖓ 
ᖁᓪᓕᐹᖑᓚᐅᕐᓂᖓᓄ ᓯᕗᓪᓕᐅᑎᔭᕆᐊᓕᒃ.

ᒍᐊᑕᓐ ᑐᙵᕕᖏᑦ ᐊᒥᓱᓂᑦ ᐊᕐᕌᒍᓂᑦ 
ᓈᓚᖃᑦᑕᖅᓯᒪᔭᕇᖅᑐᑦ ᐊᒻᒪ ᐃᓕᓐᓂᐊᖅᑐᑎ 
ᐅᑭᐅᑕᖅᑐᒥ, ᐱᓕᕆᖃᑎᒌᓕᐅᖅᑐᑎ 
ᐃᑲᔪᕋᓱᐊᓚᐅᖅᑎᓐᓇᒋᑦ. ᑲᑐᔾᔨᖃᑎᒌᖑᔪᖅ 
ᑕᑯᒻᒪᑕ ᐊᓐᓇᐅᒪᒃᑯᓐᓂᑦ ᐋᖅᑭᐸᓪᓕᐊᑎᓪᓗᒍ, 
ᐃᓕᓴᖅᓯᓚᐅᖅᑐᑦ ᐱᕕᔅᓴᐅᔪᓐᓇᖅᑐᒥᑦ: 
ᓇᖏᖃᑎᒋᓗᒋᑦ ᒥᑭᔪᑦ ᐱᓕᕆᔩᑦ ᓇᓕᒧᓐᓂᖃᖅᑐᑦ 
ᑲᑐᑎᔭᐅᔪᓂᑦ ᐱᒻᒪᕆᒋᔭᐅᔪᓂᑦ ᐊᒻᒪ 
ᑕᑯᔅᓴᐅᑎᐊᖅᑐᒥ ᑕᑯᓐᓇᖅᑕᐅᔪᒥᑦ.

ᐅᖃᖃᑎᒋᓪᓗᒋᑦ, ᓯᐅᕆ ᑳᒻᐳᓪ, 
ᐊᐅᓚᑦᑎᔨᒻᒪᕆᐅᓚᐅᖅᑐᖅ ᒍᐊᑕᓐ 
ᑐᙵᕕᖏᓐᓄᑦ, ᐃᖅᑲᐅᒪᔪᖅ ᐅᖃᖅᑕᐅᓯᒪᔪᑦ 
ᐃᓄᐃᑦ ᖃᓄᐃᓘᖃᑦᑕᕐᓂᖏᓐᓄᑦ 
ᖃᐅᔨᓴᖅᑎ ᒫᒍᓚ ᒦᑦ: “ᐃᓱᒪᒋᔭᐅᑦᑕᐃᓕᓕ 
ᐱᓕᕆᔪᓐᓇᕐᓂᖃᖏᓪᓗᑎ ᐱᔪᓐᓇᐅᑎᖏᑦ 
ᐊᒥᓲᓗᐊᖏᑦᑐᑦ ᐃᓄᐃᑦ ᐃᖅᑲᓇᐃᔮᒥ 
ᐱᔭᕇᖅᓯᓗᑎ.” ᑖᓐᓇ ᐅᑉᐱᕆᔭᐅᓂᐅᔪᖅ 
ᑐᑭᓯᓇᖅᓯᑎᑕᐅᓚᐅᖅᑐᖅ ᐃᑲᔪᖅᑕᐅᓴᕋᐃᒋᐊᕐᓗᑎ, 

ᐅᖃᓪᓚᖃᑎᒋᓪᓗᒋᑦ 
ᒍᐊᑕᓐ ᑐᙵᕕᖏᑦ

ᑮᓇᐅᔭᖃᖅᑎᑦᑎᓂᑯᑑᖏᑦᑐᖅ, ᑭᓯᐊᓂᑦᑕᐅᖅ 
ᑲᔪᖏᖅᓴᐃᓂᒃᑯᑦ, ᐱᓕᕆᖃᑎᒌᖃᑎᖃᕐᓂᒃᑯᑦ, ᐊᒻᒪ 
ᓂᕈᐊᓂᕐᒧᑦ ᖁᓚᖏᓐᓂᕐᒧᑦ. 

ᒍᐊᑕᓐ ᑐᙵᕕᖏᑦ ᑐᑭᓯᔪᑦ ᑭᓱᓂᑦ 

ᐱᑕᖃᕆᐊᖃᖅᑐᓂᑦ: ᑖᓐᓇ ᑐᑭᖃᑦᑎᐊᖅᑐᒥ 
ᐊᓯᔾᔨᕐᓂᐅᔪᖅ ᐱᒋᐊᕐᓂᖃᒐᒧᑦᑐᑦ ᐃᓂᐅᔪᓂᑦ 
ᐊᓯᖏᓐᓂ ᑎᑭᑕᐅᓚᐅᖅᓯᒪᖏᑦᑐᓂ. 
ᐱᒋᐊᓐᖓᕐᓂᖓᓂ, ᑖᓐᓇ ᐱᓕᕆᖃᑎᒌᓐᓂᐅᔪᖅ 
ᐊᓯᐊᒍᑦ ᐊᑐᖅᑕᐅᓚᐅᖅᓯᒪᖏᑦᑐᖅ, 
ᑐᓐᖓᓂᖃᐃᓐᓇᖅᑐᑦ ᑲᑐᑎᔭᐅᔪᓂᑦ 
ᐊᑐᖅᑕᐅᓂᖓ ᑐᓂᓯᓂᕐᒧᑦ—ᖃᓄᐃᓘᕐᓂᖃᖅᑐᒥ 
ᑲᒪᒋᔭᖃᑦᑎᐊᓂᕐᒥᑦ, ᑐᐊᕕᕐᓇᖅᑐᒥ, ᐊᒻᒪ ᐃᑎᔪᒥᑦ 
ᐅᑉᐱᕈᓱᓐᓂᕐᒥᑦ ᓄᓇᓕᒻᒧᑦ ᖃᐅᔨᒪᔭᐅᔪᓂᑦ ᐊᒻᒪ 
ᓯᕗᓕᖅᑎᐅᓂᕐᒧᑦ. 

ᐊᑯᓂᐅᔪᒧᑦ, ᑖᓐᓇ ᓇᓕᒧᓐᓂᖃᕐᓂᐅᔪᖅ 
ᐱᕙᓪᓕᐊᓯᒪᒃᑲᓂᖅᑐᖅ. ᐊᓐᓇᐅᒪᒃᑯᑦ ᓄᓇᓕᒻᒧᑦ 
ᑐᑭᒧᐊᖅᑎᑕᐅᔪᑦ ᐊᑐᖅᑕᐅᓂᖓ, ᓴᓇᔭᐅᓯᒪᔪᖅ 
ᐅᑉᐱᕈᓱᓐᓂᕐᒥᑦ ᑖᒃᑯᐊ ᐃᓄᐃᑦ ᓄᓇᓕᖏᑦ 
ᖃᐅᔨᒪᓛᖑᒻᒪᑕ ᑭᓱᓂᑦ ᐱᔭᕆᐊᖃᖅᑕᖏᓐᓂ, 
ᐅᖃᖅᑐᑦ ᒍᐊᑕᓐ ᑲᑐᔾᔨᖃᑎᒌᖏᓐᓄᑦ 
ᐃᓱᒪᒋᔭᐅᔪᓂᑦ ᑐᓂᓯᑐᐃᓐᓇᓂᕐᒧᑦ. 
ᑐᕌᒐᕆᓯᒪᖏᑕᖓ ᐱᐅᔪᐊᓘᓗᓂ: ᐅᓇᐅᔪᖅ, 
ᐊᒻᒪ ᑲᔪᓰᓐᓇᖅᑐᓂ, ᑭᐅᓂᖃᓂᕐᒧᑦ. ᐊᓐᓇᐅᒪᒃᑯᑦ 
ᐋᖅᑭᑦᑕᐅᕙᓪᓕᐊᑎᓪᓗᒍ ᐊᕐᕌᒍᖏᓐᓂ, 
ᑲᑐᔾᔨᖃᑎᒌᖑᔪᖅ ᐃᓕᔅᓯᒪᔪᖅ ᓅᔅᓴᕋᐃᒋᐊᕐᓗᓂ 
ᐃᓂᖃᖅᑎᑦᑎᓗᓂ ᐅᖃᖃᑎᒌᓐᓂᕐᒧᑦ, ᑲᒪᒋᔭᖃᓂᕐᒧᑦ, 
ᐊᒻᒪ ᐊᓯᔾᔨᓂᕐᒧᑦ.

ᐱᒋᐊᕐᓂᖃᒪᐅᖅᑐᒥᑦ ᐃᑲᔪᓂᕐᒧᑦ ᐊᓯᔾᔨᖅᓯᒪᔪᖅ 
ᐊᑯᓂᐅᔪᒧᑦ ᐱᓕᕆᖃᑎᒌᓐᓂᕐᒧᑦ ᓇᓂᔭᐅᓯᒪᔪᑦ 
ᑲᑐᑎᑕᐅᔪᓂᑦ ᐱᒻᒪᕆᒋᔭᐅᔪᓂᑦ ᐊᒻᒪ 
ᐃᒋᖃᑦᑕᐅᑎᑦᑎᐊᓂᒃᑯᑦ.

ᑕᐃᒪᓕ, ᑭᓱᒥᑦ ᓯᕗᓂᔅᓴᖅ ᑎᒍᒥᐊᖅᑲ?

ᒍᐊᑕᓐ ᑐᙵᕕᖏᓐᓄᑦ, ᐊᔾᔨᒋᔫᔮᖅᑕᖓ: 
ᐊᓐᓇᐅᒪᒃᑯᑦ ᑲᔪᓯᑎᑦᑎᓪᓗᑎ ᑲᑎᓐᖓᓂᖃᓕᕐᓗᑎ 
ᐃᓄᓐᓂᑦ ᐊᒻᒪ ᐃᓱᒪᒋᔭᐅᔪᓂᑦ, ᓅᐸᓪᓕᐊᓪᓗᒋᑦ 
ᑭᓱᓕᕆᔾᔪᑏᑦ ᕿᓚᐅᒥᐅᒧᒃᑯᑦ ᐊᒻᒪ 
ᑲᒪᒋᔭᖃᑦᑎᐊᓂᒃᑯᑦ, ᐊᒻᒪ ᓱᓖᓐᓇᓂᕐᒧᑦ 
ᑕᑯᓐᓇᖅᑕᐅᔪᒧᑦ ᐃᓄᐃᑦ ᓄᓇᓕᖏᑦ 
ᖃᓄᐃᖏᑎᐊᖅᑐᑎ, ᖁᓚᖏᑎᐊᖅᑐᑎᑦ, 
ᑭᓱᖃᖅᑎᑕᐅᓪᓗᑎ ᐃᖏᕋᑎᐊᓂᕐᒧᑦ. 

ᐊᓐᓇᐅᒪᒃᑯᓐᓄᑦ, ᑐᑭᖃᖅᑐᖅ ᑲᔪᓯᑎᓪᓗᒍ 
ᐱᓱᖃᑎᒋᓗᒋᑦ ᐱᓕᕆᖃᑎᖏᑦ ᑕᑯᓐᓇᖅᑐᓂ 
ᑲᑐᔾᔨᖃᑎᒌᒥᑦ, ᐅᑉᐱᕈᓱᑦᑐᑎ ᑐᕌᖅᑕᖓᓂ, 
ᐊᒻᒪ ᐅᑉᐱᕈᓱᑦᑐᑎ ᐊᖅᑯᑎᖓᓂ ᓯᕗᒧᒋᐊᓂᕐᒧᑦ, 
ᐃᑲᔪᖅᑐᑎ ᓄᓇᓕᒻᒧᑦ ᑐᑭᒧᐊᖅᑎᑕᐅᔪᓂᑦ 
ᐱᓕᕆᔭᐅᔪᓂᑦ ᑕᑯᔅᓴᐅᑎᑦᑎᔪᓂᑦ ᓴᓐᖏᓂᖓ, 
ᖃᐅᔨᒪᓂᖓ, ᐊᒻᒪ ᓯᕗᓪᓕᐅᔾᔭᐅᔭᕆᐊᓖᑦ ᐃᓄᐃᑦ 
ᓄᓇᓕᖏᓐᓄᑦ.

ᐱᕙᓪᓕᐊᑎᑕᐅᓂᖏᑦ 
ᖃᐅᔨᒪᓂᐅᔪᑦ, 
ᑕᑯᓐᓇᓂᒃᑯᑦ, 
ᐃᑲᔪᕐᓂᒃᑯᑦ, 
ᐱᓕᒻᒪᓴᕐᓂᒃᑯᑦ, ᐊᒻᒪ 
ᐱᓇᓱᐊᕐᓂᒃᑯᑦ.

ᓯᕗᒧᑦ 
ᑕᑯᓂᐊᕐᓂᖅ

ᐊᓐᓇᐅᒪᒃᑯᑦ ᓅᓕᖅᑎᓪᓗᒋᑦ 2025/26−ᒧᑦ, 
ᐃᓯᖅᐸᓪᓕᐊᔪᒍᑦ ᐃᑎᔪᒨᖅᑎᑲᓐᓂᖅᑐᒋᑦ 
ᐊᒻᒪ ᓴᓐᖓᑦᑎᒋᐊᖅᑐᒋᑦ ᐃᖅᑲᓇᐃᔮᕆᔭᕗᑦ, 
ᑕᒪᒃᑭᓐᓂ ᐃᓗᐊᓂ ᐊᒻᒪ ᓄᓇᓕᒻᒥ. ᐊᕐᕌᒎᓯᒪᔪᒥᑦ, 
ᑲᔪᓯᑎᑦᑎᓚᐅᖅᑐᒍᑦ ᓴᓐᖏᔪᒥᑦ ᑲᑐᔾᔨᖃᑎᒌᓕᐅᖅᑐᑕ 
ᐅᕙᒍᑦ ᐊᖏᖃᑎᒌᑦᑐᓄ ᑐᓂᓯᓂᕐᒧᑦ 
ᐊᑐᖅᑕᐅᔪᒥᑦ ᐊᒻᒪ ᐋᖅᑭᓯᓪᓗᑕ ᒥᔅᓯᖃᑦᑎᐊᖅᑐᒥ 
ᐱᓕᕆᖃᑎᖃᓂᕐᒥᑦ ᓄᓇᓕᓐᓂᑦ ᓄᓇᕗᒻᒥ. 
ᑕᒪᑐᒪᓂ ᐊᕐᕌᒍᒥ, ᐱᓕᕆᐊᓪᓗᐊᑕᕆᓂᐊᖅᑕᕗᑦ 
ᒪᑭᒪᑎᑕᔅᓴᐅᔪᓂᑦ, ᑎᑭᑦᑎᓂᕐᒥᑦ, ᐊᒻᒪ 
ᐊᑦᑐᐃᓂᖃᓂᕐᒧᑦ ᐅᕙᒍᑦ ᐱᓇᓱᐊᖅᑕᖏᓐᓂ.

ᐃᓗᐊᓂ, ᓯᕗᓪᓕᐅᔾᔭᓕᓕᐅᖅᑐᒍᑦ ᐱᕈᕐᓂᖏᑦ 
ᐊᒻᒪ ᐱᕙᓪᓕᐊᑎᑕᐅᓂᖏᑦ ᐱᔨᓕᕆᔨᕗᑦ. 
ᐱᓕᕆᑎᑦᑎᓂᖃᕐᓗᑎ ᖃᐅᔨᒪᓂᐅᔪᓂᑦ, 
ᖃᓄᐃᖏᑎᐊᓂᕐᒥᑦ, ᐊᒻᒪ ᐱᓕᕆᐊᖃᕈᓐᓇᓂᕐᒥᑦ 
ᐅᕙᒍᑦ ᐃᖅᑲᓇᐃᔭᖅᑎᖏᓐᓄᑦ, ᑐᕋᕐᓂᖃᖅᑐᒍᑦ 
ᐱᓕᕆᓂᖃᑦᑎᐊᕈᓐᓇᖅᑐᓂᑦ ᐱᓕᕆᔨᓂᑦ 
ᑕᑯᔅᓴᐅᑎᑦᑎᔪᓂᑦ ᐅᕙᒍᑦ ᐱᒻᒪᕆᒋᔭᖏᓐᓂ 
ᑲᒪᒋᔭᖃᓂᕐᒧᑦ, ᐊᑐᓕᕈᓐᓇᓂᕐᒧᑦ, ᐊᒻᒪ 
ᐱᓕᕆᖃᑎᒌᓐᓂᕐᒧᑦ. ᓴᓐᖏᔪᖅ ᐃᓗᐊᓂ 
ᑲᑐᔾᔨᖃᑎᒌᒥᑦ ᐱᔪᓐᓇᑎᑦᑎᔪᑦ ᐅᕙᑦᑎᓐᓂ 
ᐃᑲᔪᕐᓗᒋᑦ ᓄᓇᓕᐅᔪᑦ ᐊᒻᒪ ᐱᓕᕆᖃᑎᕗᑦ 
ᐱᔨᑦᑎᑎᐊᕐᓂᖅᓴᕆᓗᒋᑦ. 

ᓯᕗᓪᓕᐅᔾᔭᐅᑕᓪᓗᐊᑕᐅᔭᕆᐊᓕᒃ 
ᑕᒪᑐᒪ,ᓂ ᐊᕐᕌᒍᒥ ᓴᓐᖓᑦᑎᒋᐊᕐᓗᒋᑦ 
ᑮᓇᐅᔭᓕᐅᕋᓱᐊᖏᑦᑐᑦ ᐊᒻᒪ ᑐᓂᓯᑐᐃᓐᓇᖃᑦᑕᖅᑐᑦ 
ᓄᓇᕗᓕᒫᒥ. ᑐᓴᖃᑦᑕᖅᓯᒪᐃᓐᓇᖅᑐᒍᑦ 
ᐅᕙᒍᑦ ᑐᓂᓯᓯᒪᔭᖏᓐᓂ ᑲᑎᓐᖓᔪᓂᑦ 
ᐊᒻᒪ ᐱᓕᕆᖃᑎᑦᑎᓐᓂ ᑲᔪᓯᕙᓪᓕᐊᔪᓂᑦ 
ᐊᔅᓱᕈᕈᑕᐅᔪᓂᑦ ᑲᑐᔾᔨᖃᑎᒌᓄᑦ ᓵᓐᖓᔭᐅᔪᓂᑦ, 
ᐱᖃᓯᐅᑎᓪᓗᑎ ᑮᓇᐅᔭᖅᑎᑕᐅᓪᓗᐊᑕᓂᕐᒧᑦ ᐊᒻᒪ 
ᐱᓕᕆᐊᖃᕈᓐᓇᓂᕐᒧᑦ ᐊᔅᓱᕈᕈᑕᐅᔪᓂᑦ. ᑭᐅᓪᓗᑕ, 
ᐱᒋᐊᖅᑎᑦᑎᓚᐅᖅᑐᒍᑦ ᐱᕈᔭᖅ ᑮᓇᐅᔭᐃᑦ. 
ᑖᒃᑯᑎᒎᓇ ᑮᓇᐅᔭᓂ, ᐊᒻᒪ ᐱᓕᕆᖃᑎᖃᓂᒃᑯᑦ 
ᓄᓇᕗᓕᒫᒥᑦ. ᐊᓐᓇᐅᒪᒃᑯᑦ ᐃᑲᔪᕐᓂᖃᓂᐊᖅᑐᑦ 
ᐱᓕᕆᐊᖃᕐᓗᑎ ᐊᕕᑦᑐᖅᓯᒪᔪᒧ ᐱᕙᓪᓕᐊᑎᑦᑎᓂᕐᒧᑦ 
ᐃᓗᐊᓃᑦᑎᐊᖅᑐᓂᑦ ᐃᓄᐃᑦ ᐱᒻᒪᕆᒋᔭᖏᓐᓂ. 

ᓇᓕᒧᓐᓂᖃᖅᑐᑦ ᐅᕙᒍᑦ ᐸᕐᓇᐅᑎᖓᓄᑦ, 
2025/26 ᐊᕐᕌᒍᒋᓂᐊᕐᒥᔭᖓ 
ᐊᖏᓪᓕᒋᐊᖅᑎᓪᓗᒍ ᑕᑐᔅᓴᐅᓂᕆᔭᓄᑦ 
ᐅᖓᑖᓄ ᐃᖃᓗᐃᑦ ᓯᐊᒻᒪᖅᓯᒪᓂᖅᓴᒧ 
ᕿᑭᖅᑕᓂ ᐊᕕᑦᑐᖅᓯᒪᔪᒧᑦ. ᑖᓐᓇ ᐱᕈᕐᓂᐅᔪᖅ 
ᐅᕙᑦᑎᓐᓂ ᑲᑎᓐᖃᕈᓐᓇᑎᑦᑎᓂᐊᖅᑐᖅ 
ᑐᕌᑦᑕᐅᑎᒋᓂᖅᓴᐅᔪᓂᑦ ᓄᓇᓕᓐᓄᑦ ᐊᕕᑦᑐᖅᓯᒪᔪᒥᑦ 
ᐊᒻᒪ ᓇᓗᓇᐃᕐᓗᒋᑦ ᑖᒃᑯᐊ ᐱᓕᕆᐊᕗᑦ ᐃᑲᔪᕐᓂᕗᑦ 
ᑕᑯᔅᓴᐅᑎᑦᑎᓂᖅᓴᐅᓗᑎ ᐊᔾᔨᒌᖏᑦᑐᓂ 
ᓂᐱᒋᔭᐅᔪᓂᑦ, ᓴᓐᖏᓂᕆᔭᐅᔪᓂᑦ, ᐊᒻᒪ 

ᐱᔪᒪᓂᖃᕐᓂᐅᔪᓂᑦ. ᑕᒪᓐᓇ ᐊᑐᖅᑕᕗᑦ ᐃᖅᑲᓇᐃ…
ᖑᔪᑦ ᑲᒪᒋᔭᖃᑦᑎᐊᓂᕐᒥᑦ ᐊᒻᒪ ᓈᓚᓐᓂᕐᒥᑦ ᐊᒻᒪ 
ᐱᓕᕆᖃᑎᒌᓕᐅᓂᕐᒥᑦ. 

ᖁᕕᐊᓱᑦᑐᒍᑦ ᑭᖑᓪᓕᕐᒥ ᐱᓕᕆᐊᖑᓂᐊᖅᑐᑦ 
ᐅᕙᒍᑦ ᐃᖏᕋᓂᖓᓄᑦ, ᐊᒻᒪ 
ᐱᓱᖃᑎᒋᔪᒪᓂᐊᖅᑕᕗᑦ ᓄᓇᓕᒋᔭᑦᑎᓐᓂ ᐊᒻᒪ 
ᐱᓕᕆᖃᑎᑦᑎᓐᓂ.

ᐸᕐᓇᐅᑏᑦ ᐊᕐᕌᒎᓂᐊᖅᑐᒧᑦ 
ᐱᓕᒻᒪᒃᓴᕐᓂᖅ

ᐅᓂᒃᑳᑦ ᐊᐅᓚᓂᖏᓐᓄᑦ

ᐅᓂᒃᑳᑦ ᑮᓇᐅᔭᓕᕆᓂᕐᒧᑦ ᐃᓂᖓ

ᐊᕐᕌᒍᒧ ᐃᓱᓕᓐᓂᓕᒻᒧᑦ 31, 2025 (ᐊᔾᔨᒌᓐᖑᐊᖅᑎᒐᔅᓴᐅᔪᓂ ᓈᓴᐅᑎᓂᑦ ᐊᕐᕌᒍᒧ ᐃᓱᓕᓐᓂᓕᒻᒧᑦ ᒫᑦᓯ 31, 2024)

2025 2024

ᐱᖁᑏᑦ

ᒫᓐᓇᐅᔪᒥᑦ ᐱᖁᑏᑦ:

---ᑮᓇᐅᔭᐃᑦ ᐊᒻᒪ ᑮᓇᐅᔭᓄᑦ ᐊᔾᔨᐸᓗᖏᑦ $4,546,934 $2,166,049

---ᑮᓇᐅᔭᐃᑦ ᐱᔭᐅᔭᕆᐊᓖᑦ $14,262 $810,383

---ᓯᕗᓂᐊᒍᑦ ᐊᑭᓕᖅᓯᒪᔪᑦ ᑮᓇᐅᔭᖅᑐᕈᑏᑦ $15,233 $7,142

$4,576,429 $2,983,574

ᑮᓇᐅᔭᓕᐅᕋᓱᐊᕐᓂᐅᔪᑦ $60,458 $55,797

ᑮᓇᐅᔭᓕᐊᑦ ᓴᖅᑭᑎᑦᑎᔪᑦ ᐱᖁᑎᓂᑦ $601,461 $626,522

$5,238,348 $3,665,893

ᐊᑭᓕᕆᐊᓖᑦ ᐊᒻᒪ ᑲᑎᑦᑐᒋᑦ ᐱᖁᑏᑦ   

ᒫᓐᓇᐅᔪᒥ ᐊᑭᓕᕆᐊᓖᑦ:

---ᑮᓇᐅᔭᐃᑦ ᐊᑭᓕᕆᐊᓖᑦ ᐊᒻᒪ ᓴᖅᑭᖅᒪᔪᑦ ᐊᑭᓕᕆᐊᓖᑦ $223,990 $108,052

---ᐱᔭᐅᓯᒪᖏᑦᑐᑦ ᑮᓇᐅᔭᓕᐊᑦ $3,700 —

$227,690 $108,052

ᑲᑎᑦᑐᒋᑦ ᐱᖁᑏᑦ:

---ᐃᓗᐊᓂ ᑭᓪᓕᖃᖅᑎᑕᐅᔪᑦ $3,621,523 —

---ᑭᓪᓕᖃᖅᑎᑕᐅᖏᑦᑐᑦ $1,389,135 $3,557,841

$5,010,658 $3,557,841

$5,238,348 $3,665,893

ᐊᕐᕌᒍᒧ ᐃᓱᓕᓐᓂᓕᒻᒧᑦ 31, 2025 (ᐊᔾᔨᒌᓐᖑᐊᖅᑎᒐᔅᓴᐅᔪᓂ ᓈᓴᐅᑎᓂᑦ ᐊᕐᕌᒍᒧ ᐃᓱᓕᓐᓂᓕᒻᒧᑦ ᒫᑦᓯ 31, 2024)

2025 2024

ᑮᓇᐅᔭᓕᐊᑦ

ᑐᓂᔭᐅᔪᑦ $2,756,800 $3,140,000

ᑐᓂᕐᕈᓯᐊᑦ:

---ᑯᐊᐳᕇᓴᓂᑦ $527,600 $510,000

---ᐃᓄᓐᓂᑦ $26,070 $42,702

ᐊᓯᖏᑦ ᑮᓇᐅᔭᓕᐊᑦ $218,677 $173,908

$3,529,147 $3,866,610

ᑮᓇᐅᔭᖅᑐᕈᑏᑦ:

---ᑐᓂᓯᓂᕐᒧᑦ ᐱᓕᕆᐊᑦ $1,283,445 $251,530

---ᑮᓇᐅᔭᔅᓵᑦ ᐊᒻᒪ ᐊᑭᓕᐅᑏᑦ $383,395 $131,871

---ᐱᓕᕆᕕᒻᒧᑦ ᐊᒻᒪ ᐊᓯᖏᓐᓄᑦ ᑮᓇᐅᔭᖅᑐᕈᑎᑦ $203,625 $90,178

---ᐅᖃᐅᔾᔨᒋᐊᕈᑎᓄᑦ ᐊᑭᖏᑦ $165,427 $375,565

---ᐱᖁᑎᑦ ᑮᓇᐅᔭᖅᑐᕈᓐᓃᐸᓪᓕᐊᓂᖏᑦ ᐊᒻᒪ ᐲᔭᖅᑕᐅᕙᓪᓕᐊᓂᖏᑦ ᐱᖁᑏᑦ ᑮᓇᐅᔭᑐᕐᓂᖏᑦ $25,061 $12,786

---ᐊᐅᓚᑦᑎᓂᕐᒧᑦ $15,377 $694

$2,076,330 $862,624

ᐅᖓᑖᓅᖅᑐᑦ ᑮᓇᐅᔭᓕᐊᑦ ᓴᓂᐊᓂ ᑮᓇᐅᔭᖅᑐᕈᑎᓂᑦ $1,452,817 $3,003,986

ᑮᓇᐅᔭᖅᑐᕈᑏᑦ 
ᖃᓄᐃᑦᑐᒡᒍᑕᐅᓂᖏᓐᓄᑦ

ᐊᓐᓇᐅᒪᒃᑯᑦ ᑲᔪᖏᖅᓯᒪᔪᑦ ᑲᑐᔾᔨᖃᑎᒌᒧᑦ ᐊᑭᖏᑦ 
ᐊᑦᑎᑎᓪᓗᒋᑦ, ᓇᓗᓇᐃᖅᓯᓪᓗᑎ ᐊᒥᓲᓛᖑᔪᓐᓇᖅᑐᑦ 
ᑭᓱᓕᕆᔾᔪᑏᑦ ᐃᖏᕋᓂᖃᖅᓗᑎ ᑐᕌᑦᑕᐅᑎᒋᔪᓂᑦ 
ᓄᓇᓕᓐᓄᑦ. ᒪᑭᒪᑎᑦᑎᓪᓗᑎ ᐃᖅᑲᓇᐃᔭᖅᑎᖃᖅᑐᓂᑦ 
ᓄᓇᕗᒻᒥ ᐱᑕᖃᕆᐊᖃᖅᑐᓂᑦ ᐅᕙᒍᑦ 
ᐃᖅᑲᓇᐃᔮᖓᓄᑦ, ᐱᕈᖅᐸᓪᓕᐊᖏᓐᓇᖅᑐᒍᑦ ᐊᒻᒪ 
ᓴᖅᑭᑎᑦᑎᓪᓗᑕ ᐊᑐᖅᑕᐅᔪᒥᑦ ᐱᔪᓐᓇᑎᑦᑎᓂᐊᖅᑐᓂᑦ 
ᐅᕙᑦᑎᓐᓂ ᐊᑦᑎᓕᒋᐊᕐᓗᒋᑦ ᐊᐅᓚᑦᑎᓂᕐᒧᑦ 
ᐊᑭᖏᓐᓂ ᐊᒡᒋᖅᑐᓂᑦ ᐊᕐᕌᒎᔪᓂᑦ.

  ᑐᓂᓯᓂᕐᒧᑦ ᐱᓕᕆᐊᑦ 62%

  ᑮᓇᐅᔭᔅᓵᑦ ᐊᒻᒪ ᐊᑭᓕᐅᑏᑦ 18%

 � ᐱᓕᕆᕕᒻᒧᑦ ᐊᒻᒪ ᐊᓯᖏᓐᓄᑦ 
ᑮᓇᐅᔭᖅᑐᕈᑎᑦ

10%

  ᐅᖃᐅᔾᔨᒋᐊᕈᑎᓄᑦ ᐊᑭᖏᑦ 8%

 � ᐱᖁᑎᑦ 
ᑮᓇᐅᔭᖅᑐᕈᓐᓃᐸᓪᓕᐊᓂᖏᑦ 
ᐊᒻᒪ ᐲᔭᖅᑕᐅᕙᓪᓕᐊᓂᖏᑦ 
ᐱᖁᑏᑦ ᑮᓇᐅᔭᑐᕐᓂᖏᑦ

1%

  ᐊᐅᓚᑦᑎᓂᕐᒧᑦ 1%

ᑮᓇᐅᔭᐃᑦ 
ᐊᐅᓚᓂᖏᓐᓄᑦ ᐅᓂᒃᑳᑦ

ᐊᕐᕌᒍᒧᑦ  
ᐅᓂᒃᑳᑦ

2024-

ᐊᕐᕌᒍᒧ ᐃᓱᓕᓐᓂᓕᒻᒧᑦ 31, 2025 (ᐊᔾᔨᒌᓐᖑᐊᖅᑎᒐᔅᓴᐅᔪᓂ ᓈᓴᐅᑎᓂᑦ ᐊᕐᕌᒍᒧ ᐃᓱᓕᓐᓂᓕᒻᒧᑦ ᒫᑦᓯ 31, 2024)

ᐃᓗᐊᓂ ᑭᓪᓕᖃᖅᑎᑕᐅᔪᑦ ᑮᓇᐅᔭᐃᑦ

ᓄᓇᓕᒻᒧᑦ 
ᑐᓂᔭᐅᔪᑦ

ᐊᑯᓂᐅᔪᒧᑦ 
ᑮᓇᐅᔭᓕᐅᕋᓱᐊᓂᕐᒧᑦ 

ᑮᓇᐅᔭᐃᑦ

ᐊᒡᒍᑐᖅᓯᒪᔪᓄ 
ᐱᕙᓪᓕᐊᑎᑦᑎᓂᕐᒧᑦ 

ᑮᓇᐅᔭᐃᑦ
ᐊᐅᓚᓂᖏᓐᓄᑦ 

ᓴᓂᕐᕙᖅᑕᐅᓯᒪᔪᑦ
ᐃᓪᓗᓕᕆᓂᕐᒧᑦ 

ᓴᓂᕐᕙᖅᑕᐅᓯᒪᔪᑦ
ᑲᑎᑦᑐᒋᑦ ᐃᓗᐊᓂ 
ᑭᓪᓕᖃᖅᑎᑕᐅᔪᑦ ᑭᓪᓕᖃᖅᑎᑕᐅᖏᑦᑐᑦ 2025 ᑲᑎᑦᑐᒋᑦ 2024 ᑲᑎᑦᑐᒋᑦ

 ᒪᑐᐃᕐᓂᖓᓄ ᑲᑎᑦᑐᒋᑦ — — — — — — $3,557,841 $3,557,841 $553,855

 ᐅᖓᑕᐅᔾᔨᔪᑦ ᑮᓇᐅᔭᓕᐊᑦ
ᓴᓂᐊᓂ ᑮᓇᐅᔭᖅᑐᕈᑎᓂᑦ

— — — — — — $1,452,817 $1,452,817 $3,003,986

 ᐊᐅᓪᓛᖅᑕᐅᔪᑦ
ᑭᓪᓕᖃᖅᑎᑕᐅᖏᑦᑐᓂᑦ ᑮᓇᐅᔭᐃᑦ

$1,561,308 $930,000 $449,215 $650,000 $31,000 $3,621,523 ($3,621,523) — —

 ᑭᖑᓪᓕᖅᐹᒥᑦ ᑮᓇᐅᔭᑦ
ᐊᒥᐊᒃᑯᖏᑦ

$1,561,308 $930,000 $449,215 $650,000 $31,000 $3,621,523 $1,389,135 $5,010,658 $3,557,841

ᐊᕐᕌᒍᒧ ᐃᓱᓕᓐᓂᓕᒻᒧᑦ 31, 2025 (ᐊᔾᔨᒌᓐᖑᐊᖅᑎᒐᔅᓴᐅᔪᓂ ᓈᓴᐅᑎᓂᑦ ᐊᕐᕌᒍᒧ ᐃᓱᓕᓐᓂᓕᒻᒧᑦ ᒫᑦᓯ 31, 2024)

2025 2024

ᑮᓇᐅᔭᐃᑦ ᐱᑕᖃᖅᑎᑕᐅᔪᑦ ᐅᑯᓄᖓ (ᐊᑐᖅᑕᐅᔪᑦ ᐅᑯᓂᖓ)

ᐊᐅᓚᑦᑎᓂᕐᒧᑦ ᐱᓕᕆᔭᐅᔪᑦ:

---ᐅᖓᑕᐅᔾᔨᔪᑦ ᑮᓇᐅᔭᓕᐊᑦ ᓴᓂᐊᓂ ᑮᓇᐅᔭᖅᑐᕈᑏᑦ $1,452,817 $3,003,986

---ᑭᓱᑐᐃᓐᓇᐃᑦ ᐱᖃᓯᐅᔾᔨᖏᑦᑐᑦ ᑮᓇᐅᔭᑎᒍᑦ:  

--- --- ᑮᓇᐅᔭᖅᑐᕈᓐᓃᐸᓪᓕᐊᓂᖏᑦ ᑭᓇᐅᔭᓕᐊᑦ ᓴᖅᑭᑎᑦᑎᔪᑦ ᐱᖁᑎᓂᑦ $25,061 $12,786

--- --- ᑮᓇᐅᔭᓕᐊᖑᔪᓐᓇᖅᑐᑦ ᑮᓇᐅᔭᓕᐅᕋᓱᐊᖅᑎᑦᑎᓂᕐᒧᑦ ($4,661) ($5,637)

---ᐊᓯᔾᔨᖅᑐᑦ ᑮᓇᐅᔭᐅᖏᑦᑐᓂᑦ ᐊᐅᓚᔾᔪᑎᖏᓐᓄᑦ ᐊᑭᑐᔪᓄᑦ:   

------ᑮᓇᐅᔭᐃᑦ ᐱᔭᐅᔭᕆᐊᓖᑦ $796,121 ($753,383)

------ᓯᕗᓂᐊᒍᑦ ᐊᑭᓕᖅᓯᒪᔪᑦ ᑮᓇᐅᔭᖅᑐᕈᑏᑦ ($8,091) ($7,142)

------ᑮᓇᐅᔭᐃᑦ ᐊᑭᓕᕆᐊᓖᑦ ᐊᒻᒪ ᓴᖅᑭᖅᒪᔪᑦ ᐊᑭᓕᕆᐊᓖᑦ $115,938 $96,052

------ᐱᔭᐅᓯᒪᖏᑦᑐᑦ ᑮᓇᐅᔭᓕᐊᑦ $3,700 —

$2,380,885 $2,346,662

ᑮᓇᐅᔭᓕᐅᕋᓱᐊᓂᕐᒧᑦ ᐱᓕᕆᔭᐅᔪᑦ   

------ᓂᐅᕕᕐᓂᖅ ᓇᐅᔭᓕᐅᕋᓱᐊᖅᑎᑦᑎᔪᓂ ᐱᖁᑎᓂᑦ — ($639,308)

ᖁᕝᕙᕆᐊᖅᑐᑦ ᑮᓇᐅᔭᐃᑦ ᐊᒻᒪ ᑮᓇᐅᔭᐃᑦ ᐊᔾᔨᐸᓗᖏᑦ $2,380,885 $1,707,354

ᑮᓇᐅᔭᐃᑦ ᐊᒻᒪ ᑮᓇᐅᔭᐃᑦ ᐊᔾᔨᐸᓗᖏᑦ, ᐱᒋᐊᕐᓂᖓᓂ ᐊᕐᕌᒍᒥ $2,166,049 $458,695 

ᑮᓇᐅᔭᐃᑦ ᐊᒻᒪ ᑮᓇᐅᔭᐃᑦ ᐊᔾᔨᐸᓗᖏᑦ, ᐊᕐᕌᒍ ᐃᓱᐊᓐᓄᑦᑮᓇᐅᔭᐃᑦ ᐊᒻᒪ ᑮᓇᐅᔭᐃᑦ ᐊᔾᔨᐸᓗᖏᑦ, ᐊᕐᕌᒍ ᐃᓱᐊᓐᓄᑦ $4,546,934 $2,166,049

ᑮᓇᐅᔭᐃᑦ ᐊᒻᒪ ᑮᓇᐅᔭᐃᑦ ᐊᔾᔨᐸᓗᖏᑦ ᑭᒡᒐᑐᖅᑕᐅᔪᑦ ᐅᑯᓄᖓ:   

---ᑮᓇᐅᔭᐃᑦ $3,489,173 $493,180

---ᑮᓇᐅᔭᓕᐅᕐᓂᖃᖅᑎᑦᑎᓂᐊᖅᑐᓂ ᓇᓗᓇᐃᒃᑯᑕᖅ $1,057,761 $1,672,869

 $4,546,934 $2,166,049

ᐅᓂᒃᑳᑦ ᐊᓯᔾᔨᖅᑐᓂᑦ ᑲᑎᑦᑐᒋᑦ ᐱᖁᑏᑦ

ᐅᓂᒃᑳᑦ ᑮᓇᐅᔭᐃᑦ ᐃᖏᕋᓂᖏᓐᓄᑦ

ᑕᑯᔪᒪᒍᕕᒋᑦ 
ᑕᒻᒪᖅᓯᒪᔪᖅᓯᐅᖅᑎᓄᑦ 
ᓈᓴᖅᑕᐅᓯᒪᔪᑦ ᑮᓇᐅᔭᐃᑦ 
ᐊᐅᓚᓂᖏᑕ ᐅᓂᒃᑳᖏᑦ, 
ᐅᕙᙵᑦ ᕿᒥᕐᕈᔪᓐᓇᖅᑕᑎᑦ.

